ΣΕΠΤΕΜΒΡΙΟΣ 15!!

ΜΝΗΜΗ ΤΟΥ ΟΣΙΟΥ ΠΑΤΡΟΣ ΗΜΩΝ ΒΗΣΣΑΡΙΩΝΟΣ, ΕΠΙΣΚΟΠΟΥ ΛΑΡΙΣΗΣ

ΣΕΠΤΕΜΒΡΙΟΣ ΙΕ!!

ΒΗΣΣΑΡΙΩΝ ΛΑΡΙΣΗΣ
ΑΚΟΛΟΥΘΙΑ

ΜΙΚΡΟΣ ΕΣΠΕΡΙΝΟΣ
 
Εις το· Κύριε εκέκραξα, ιστώμεν στίχους δ , και ψάλλομεν Στιχηρά Προσόμοια. 
Ήχος α’ . Των ουρανίων ταγμάτων.
Αρχιερέων οι δήμοι, Οσίων τάγματα, εις εν συναθροισθέντες, ευφημήσωμεν πόθω, θείοις εγκωμίοις τον ιερόν, και σεπτόν Βησσαρίωνα, τον της Λαρίσης ποιμένα και του παντός, πρέσβυν κόσμου δυνατώτατον.
 Εν προσευχή αεννάω, όλον επτέρωσας, το νοερόν σου Πάτερ, την δε επιθυμίαν, εμάρανας νηστεία διηνεκεί, τη αγαπη δε έσβεσας, το θυμικόν: διο οίκος του παντουργού, ανεδείχθης θείου Πνεύματος.
 Την περιώνυμον ταύτην Μονήν ανήγειρας, τρισμάκαρ Βησσαρίων, του Κυρίου εις δόξαν, και πλήθη συναθροίσας των μοναχών, εν αυτή ιερώτατε, κοινού τε βίου και πόνων ασκητικών, φροντιστήριον ανέδειξας.
 Δεύτε προσπτύξασθε πάντες, οι νόσους έχοντες, την σεβασμίαν κάραν, Βησσαρίωνος πόθω: βρύει γαρ ιάσεις παντοδαπάς, τοις εν πίστει προσψαύουσι, και τα του σώματος πάθη και της ψυχής, θεραπεύει θεία χάριτι.
Δόξα. Ήχος δ’ .
Εν νεότητος σαυτόν πάσης υλικής προσπαθείας εκκαθάρας, Βησσαρίων μακάριε, των αρετών έπλεξας την όντως χρυσήν σειράν, και παρά τοις πολλοίς άπλοκον. Αποταγήν γαρ πρώτον των πάντων ποιησάμενος, εκ ταύτης υποταγήν τελείαν επλούτησας, εκ της υποταγής την πραότητα, εκ της πραότητος την ταπείνωσιν, εκ της ταπεινώσεως τον φωτισμόν, εκ του φωτισμού την διακρίσιν, εκ της διακρίσεως την διόρασιν, εκ της διοράσεως την προόρασιν, και την τελείαν αγάπην προς τον Θεόν και τον έγγιστα· δι’ ων έσοπτρον ακηλίδωτον εγένου της θείας χάριτος, πάσης καθαρεύον γηΐνης εμφανίσεως. Αλλά μεταδός και ημίν των αρετών σου τρισμάκαρ, τοις εκ πόθου τελούσι την θείαν μνήμην σου.
Και νυν. Του Σταυρού.
Του τιμίου Σταυρού Χριστέ την ενέργειαν, προδιατυπώσας Μωϋσής, ετροπώσατο τον εναντίον Αμαλήκ, εν τη ερήμω Σινά· ότε γαρ εφήπλου τας χείρας, Σταυρού τον τύπον ποιών, ενίσχυεν ο λαός· νυνί των πραγμάτων η έκβασις εις ημάς πεπλήρωται. Σημερον Σταυρός υψούται, και δαίμονες φυγαδεύονται. Σημερον η κτίσις πάσα εκ της φθοράς ηλευθέρωται: πάντα γαρ δια Σταυρού, επέλαμψεν ημίν τα χαρίσματα· διο γηθόμενοι πάντες, προσπίπτομέν σοι, λέγοντες· Ως εμεγαλύνθη τα έργα σου, Κυριε δόξα σοι. 
Εις τον Στίχον. Ήχος β’ . Οίκος του Εφραθά.
Άρμα της παντουργού, χάριτος ανεδείχθης, ιερέ Βησσαρίων, και οίκος της Τριάδος, Πατρός Υιού και Πνεύματος.
 Στ.:Το στόμα μου λαλήσει σοφίαν, και η μελέτη της καρδίας μου σύνεσιν.
Επλήσθη αληθώς, δρόσου θείων χαρίτων, η κάρα σου τρισμάκαρ, κατά το γεγραμμένον· δι’ ο και βλύζει θαύματα.
 Στ.:Οι ιερείς Σου Κύριε ενδύσονται δικαιοσύνην, και οι όσιοί Σου αγαλλιάσονται.
Εν γη και ουρανώ, Χριστός εδόξασέ σε, Βησσαρίων θεόφρον, ως έργοις τε και λόγοις, αυτόν πρώτον δοξάσαντα.
Δόξα. Ήχος α’ .
Πάτερ Βησσαρίων, αρχιερεύ του Χριστού όσιε και άκακε, συ τον Θεόν ολοκαρδίως αγαπήσας, τας εντολάς Αυτού πάσας αμέμπτως εφύλαξας. Αγαπήσας δε και τον πλησίον ως σεαυτόν, τον έλεον πάσι τοις δεομένοις αφθόνως διένειμας. Και της μεν προς Θεόν αγάπης δείγμα μετά θάνατον τω βίω κατέλιπες την περίφημον ταύτης Μονήν, ην εις δόξαν Χριστού ωκοδόμησας· της δε προς τον πλησίον, την θαυμαστήν σου γέφυραν, δι’ ης της πνιγμονής των υδάτων τους αδελφούς διασώζεις. Και δια των δύο πρώτων και μεγίστων εντολών, όλου του νόμου και των Προφητών πληρωτής αναδέδειξαι. Και νυν μεταστάς προς Ον ηγάπησας Θεόν, πρέσβευε υπέρ ημών των υπό σου αγαπωμένων, και ανταγαπώντων σε Άγιε.
Και νυν. Του Σταυρού.
Προτυπών τον Σταυρόν σου Χριστέ, ο πατριάρχης Ιακώβ, τοις εγγόνοις την ευλογίαν χαριζόμενος, επί ταις κάραις εναλλάξ τας χείρας επέθηκε· τούτον δε Σωτήρ ημείς, σήμερον ανυψούντες κραυγάζομεν· Δωρησαι τω φιλοχρίστω Βασιλεί το νίκος, ως Κωνσταντίνω το τρόπαιον.
 Νυν απολύεις. Τρισάγιον.
Απολυτίκιον. Ήχος πλ. δ’.
Εν σοι Πάτερ ακριβώς, ετηρήθη το κατ’ εικόνα· εκ παιδός γαρ ανετέθης Θεώ, και πράξει εναρέτου ζωής, θεαρέστου εδίδασκες· όθεν θαυμάτων χάριν πεπλουτηκώς, τη πανσέπτω σου κάρα, λοιμόν πανώλη ελαύνεις, ιεράρχα Βησσαρίων μακάριε, και υπέρ πάντων πρεσβεύεις τω Κυρίω εκάστοτε.
Δόξα. Και νυν. Του Σταυρού. Ήχος α’ .
Σώσον Κυριε τον λαόν σου και ευλόγησον την κληρονομίαν σου, νίκας τοις Βασιλεύσι κατά βαρβάρων δωρούμενος και το σον φυλάττων δια του Σταυρού σου πολίτευμα.
Απόλυσις.
ΜΕΓΑΣ ΕΣΠΕΡΙΝΟΣ
 Ευλογήσαντος του ιερέως, ο Προοιμιακός, και το· Μακάριος ανήρ. Εις δε το· Κύριε εκέκραξα, ιστώμεν στίχους στ , και ψάλλομεν Στιχηρά Προσόμοια γ  τοῦ Σταυρού.
Ήχος πλ. β'. Όλην αποθέμενοι
Σταυρός ανυψούμενος, του εν αυτώ υψωθέντος, το πάθος το άχραντον, ανυμνείν προτρέπεται κτίσιν άπασαν· εν αυτώ κτείνας γαρ, τον ημάς κτείναντα, νεκρωθέντας ανεζώωσε, και κατεκάλλυνε, και εις ουρανούς πολιτεύεσθαι, ηξίωσεν ως εύσπλαγχνος, δι  ὑπερβολὴν αγαθότητος· όθεν γεγηθότες, υψώσωμεν το όνομα αυτού, και την αυτού μεγαλύνωμεν, άκραν συγκατάβασιν. 
 Μωσής προετύπου σε, χείρας εκτείνας εις ύψος, και κατατροπούμενος, Αμαλήκ τον τύραννον, Σταυρέ τίμιε, των πιστών καύχημα, Αθλητών στήριγμα, Αποστόλων εγκαλλώπισμα, Δικαίων πρόμαχε, πάντων των Οσίων διάσωσμα· διο σε ανυψούμενον, βλέπουσα η κτίσις ευφραίνεται, και πανηγυρίζει, δοξάζουσα Χριστόν τον δια σου, τα διεστώτα συνάψαντα, άκρα αγαθότητι. 
 Σταυρέ πανσεβάσμιε, ον περιέπουσι τάξεις, Αγγέλων γηθόμεναι, σήμερον υψούμενος, θείω νεύματι, ανυψοίς άπαντας, τους κλοπή βρώσεως, απωσθέντας και εις θάνατον, κατολισθήσαντας· όθεν σε καρδία και χείλεσι, πιστώς περιπτυσσόμενοι, τον αγιασμόν αρυόμεθα· Υψούτε βοώντες, Χριστόν τον υπεράγαθον Θεόν, και το αυτού προσκυνήσατε, θείον υποπόδιον.
Και γ’  τοῦ Αγίου. Ήχος δ’ . Πανεύφημοι Μάρτυρες.
Θεώ Παντοκράτορι σαυτόν, όλον ανατέθεικας από νεότητος Άγιε, και χρίσμα άγιον ιερώς εδέξω, λαός προηγούμενος, και ποίμνης ευσεβούς προϊστάμενος· και νυν εσκήνωσας προς την μάνδραν την ουράνιον, Βησσαρίων ιεράρχα όσιε.
 Ιεραρχικώτος ποιμήν των πιστών γενόμενος, πολλών καρδίας εφώτισας, χρίων εν Πνεύματι ιερείς παμμάκαρ, λειτουργών ως Άγγελος Κυρίω αληθώς παντοκράτορι· Ον ιερώτατε, καταπέμψαι ταις ψυχαίς ημών, την ειρήνην σοφέ εκδυσώπησον.
 Η πάνσεπτος κάρα σου ημίν, Βησσαρίων Άγιε, οίάπερ κρήνη τα θαύματα πηγάζει πάντοτε, πάθη τε δυσώδη ψυχής και του σώματος, εκπλύνει και καθαίρει τη χάριτι Χριστού, Ου γέγονας μιμητής ειλικρινέστατος· Ον δυσώπει υπέρ των ψυχών ημών.
Δόξα. Ήχος πλ. β’ .
Βησσαρίων πατήρ ημών, συ και λόγοις και έργοις διδάσκαλος γενόμενος σωτήριος ημίν, εδίδαξας ημάς, και προς φως ωδήγησας Χριστού των εντολών· διο και Ον επόθεις Ιησούν μεταστάς, μη εις τέλος εάσης ημάς ορφανούς, αλλά συμπαρών ημίν αεί τω πνεύματι Άγιε, και διδάσκων αοράτως, και καθοδηγών ημάς προς τας οδούς των αρετών, αξίους των επουρανίων ανάδειξον μονών, ίνα, εν τη της του Χριστού σου εμφανείας ημέρα, συ μεν χαίρων κραυγάζης προς Αυτόν· Ιδού εγώ και τα παιδία, α μοι δέδωκας ο Θεός· ημείς δε πάλιν βοώμεν· Ούτος Κύριε, οδηγός της ημών σωτηρίας, ο φιλόστοργος πατήρ, ον δέδωκας ημίν, ο ιατρός των ημετέρων ψυχών· μεθ’ ου και νυν αξίωσον ημάς αυλίζεσθαι, Δέσποτα, εν ταις αειφώτοις σου σκηναίς, και σε δοξολογείν συν τω ανάρχω σου Πατρί, και τω παναγίω σου Πνεύματι.
Και νυν. Του Σταυρού.
Σημερον προέρχεται ο Σταυρός του Κυρίου, και πιστοί εισδέχονται αυτόν εκ πόθου, και λαμβάνουσιν ιάματα ψυχής τε και σώματος, και πάσης μαλακίας. Αυτόν ασπασώμεθα τη χαρά και τω φόβω· φόβω δια την αμαρτίαν, ως ανάξιοι όντες· χαρά δε δια την σωτηρίαν, ην παρέχει τω κόσμω, ο εν αυτώ προσπαγείς Χριστός ο Κύριος, ο έχων το μέγα έλεος.
Είσοδος
Προκείμενον. Ήχος βαρύς: Ο Θεός ημών εν τω ουρανώ και εν τη γη, πάντα όσα ηθέλησεν, εποίησεν.
Στιχ. Εν εξόδω Ισραήλ εξ Αιγύπτου...
Στιχ. Η θάλασσα είδε, και έφυγεν...
Στιχ.Τι σοι εστί θάλασσα ότι έφυγες...
Γενέσως το Ανάγνωσμα.
Ώφθη τω Αβραάμ ο Θεός προς τη δρυΐ τη Μαμβρή, καθημένου αυτού επί της θύρας της σκηνής αυτού μεσημβρίας. Αναβλέψας δε τοις οφθαλμοίς αυτού είδε, και ιδού τρεις άνδρες ειστήκεισαν επάνω αυτού, και ιδών αυτούς, προσέδραμεν εις συνάντησιν αυτοίς από της θύρας της σκηνής αυτού, και προσεκύνησεν επί την γην, και είπε· Κύριε, ει άρα εύρον χάριν εναντίον σου, μη παρέλθης τον παίδά σου, ληφθήτω δη ύδωρ, και νιψάτωσαν τους πόδας υμών, και καταψύσατε υπό το δένδρον· και λήψομαι άρτον και φάγεσθε· και μετά τούτο παρελεύσεσθε εις την οδόν υμών, ου ένεκεν εξεκλίνατε προς τον παίδα υμών. Και είπον· Ούτω ποίησον, καθώς είρηκας. Και έσπευσε Αβραάμ επί της σκηνής προς την Σάρραν, και είπεν αυτή· Σπεύσον και φύρασον τρία μέτρα σεμιδάλεως, και ποίησον εγκρυφίας· και εις τα βόας έδραμεν Αβραάμ, και έλαβεν απαλόν μοσχάριον και καλόν, και έδωκε τω παιδί, και ετάχυνε του ποιήσαι αυτό· έλαβε δε βούτυρον και γάλα και το μοσχάριον ο εποίησε, και παρέθηκεν αυτοίς, και έφαγον· αυτός δε παρειστήκει αυτοίς υπό το δένδρον. Εξαναστάντες δε εκείθεν οι άνδρες, κατέβλεψαν επί πρόσωπον Σοδόμων και Γομόρρας. Αβραάμ δε συνεπορεύετο μετ’ αυτών, συμπροπέμπων αυτούς. Ο δε Κύριος είπε· Μη κρύψω εγώ από Αβραάμ του παιδός μου, α εγώ ποιών. Αβραάμ δε γενόμενος έσται εις έθνος μέγα και πολύ· και ενευλογηθήσονται εν αυτώ πάντα τα έθνη της γης· ήδειν γαρ ότι συντάξει τοις υιοίς αυτού, και τω οίκω αυτού μετ’ αυτόν, και φυλάξουσι τας οδούς Κυρίου, ποιείν δικαιοσύνην και κρίσιν, όπως αν επαγάγη Κύριος επί Αβραάμ πάντα όσα ελάλησε προς αυτόν.
Παροιμιών το Ανάγνωσμα.
Υιέ, εμών νομίμων μη επιλανθάνου, τα δε ρήματά μου τηρείτω ση καρδία· μήκος γαρ βίου, και έτη ζωής, και ειρήνην προσθήσουσί σοι. Ελεημοσύναι και πίστεις μη εκλιπέτωσάν σε· άφαψαι δε αυτάς επί σω τραχήλω· γράψον αυτάς επί πλακός καρδίας σου, και ευρήσεις χάριν. Και προνοού καλά ενώπιον Κυρίου και ανθρώπων· ίσθι πεποιθώς εν όλη καρδία επί Θεώ. Επί δε ση σοφία μη επαίρου· εν πάσαις οδοίς σου γνώριζε αυτήν, ίνα ορθοτομή τας οδούς σου. Μη ίσθι φρόνιμος παρά σεαυτώ. Φόβου δε τον Θεόν, και έκκλινε από παντός κακού· τότε ίασις έσται τω σώματί σου, και επιμέλεια εν τοις οστέοις σου. Τίμα τον Κύριον από σων δικαίων πόνων, και απάρχου αυτώ από σων καρπών δικαιοσύνης, ίνα πιμπλώνται τα ταμείά σου πλησμονής σίτου, οίνω δε αι ληνοί σου εκβλύζωσιν. Υιέ, μη ολιγώρει παιδείας Κυρίου, μηδέ εκλύου υπ’ αυτού ελεγχόμενος· ον γαρ αγαπά Κύριος, παιδεύει· μαστιγοί δε πάντα υιόν, ον παραδέχεται. Μακάριος ος εύρε σοφίαν, και θνητός ος είδε φρόνησιν. Κρείσσον γαρ αυτήν εμπορεύεσθαι, η χρυσίου και αργυρίου θησαυρούς· τιμιωτέρα δε εστι λίθων πολυτελών· ουκ αντιτάσσεται αυτή ουδέν πονηρόν· εύγνωστός εστι πάσι τοις εγγίζουσιν αυτή· παν δε τίμιον ουκ άξιον αυτής εστί· μήκος γαρ βίου και έτη ζωής εν τη δεξιά αυτής, εν δε τη αριστερά αυτής εκπορεύεται δικαιοσύνη. Νόμον δε και έλεον επί γλώσσης φορεί. Αι οδοί αυτής οδοί καλαί, και πάσαι αι τρίβοι αυτής εν ειρήνη. Ξύλον ζωής εστι πάσι τοις αντεχομένοις αυτής, και τοις επερειδομένοις επ’ αυτήν ως επί Κύριον ασφαλής. Ο Θεός τη σοφία εθεμελίωσε την γην, ητοίμασε δε ουρανούς εν φρονήσει· εν αισθήσει αυτού άβυσσοι ερράγησαν, νέφη δε ερρύη δρόσω. Υιέ, μη παραρρυή, τήρησον δε εμήν βουλήν και έννοιαν, ίνα ζήση η ψυχή σου, είμέλεια τοις σοις οστέοις, ίνα πορεύη πεποιθώς εν ειρήνη, πάσας τας οδούς σου· ο δε πους σου ου μη προσκόψη. Εάν γαρ κάθη, άφοβος έση· εάν δε καθεύδης, ηδέως υπνώσεις, και ου φοβηθήση, πτόησιν επελθούσαν, ουδέ ορμάς ασεβών επερχομένας· ο γαρ Κύριος έσται επί πασών οδών σου, και ερείσει σον πόδα, ίνα μη σαλευθής. Μη απόσχη ευ ποιείν ενδεή, ηνίκα αν έχη, η χειρ σου βοηθείν· μη είπης· Επανελθών επάνηκε, και αύριον δώσω, δυνατού σου όντος ευ ποιείν· ου γαρ οίδας τι τέξεται η επιούσα. Μη τεκτήνη επί σον φίλον κακά, παροικούντα και πεποιθότα επί σοι. Μη φιλεχθρήσης προς άνθρωπον μάτην, ίνα μήτι εις σε εργάσηται κακόν. Μη κτήση κακών ανδρών ονείδη, μηδέ ζηλώσης τας οδούς αυτών. Ακάθαρτος γαρ έναντι Κυρίου πας παράνομος, εν δε δικαίοις ου συνεδριάζει. Κατάρα Θεού εν οίκοις ασεβών Επαύλεις δε δικαίων ευλογούνται. Κύριος υπερηφάνοις αντιτάσσεται, ταπεινοίς δε δίδωσι χάριν.
Σοφίας Σολομώντος το ανάγνωσμα. (Κεφ. ζ′.7)
Δίκαιος, εάν φθάση τελευτήσαι, εν αναπαύσει έσται. Γήρας γαρ τίμιον ου το πολυχρόνιον, ουδέ αριθμώ ετών μεμέτρηται. Πολιά δε εστι φρόνησις ανθρώποις, και ηλικία γήρως βίος ακηλίδωτος. Ευάρεστος Θεώ γενόμενος, ηγαπήθη· και ζων μεταξύ αμαρτωλών, μετετέθη. Ηρπάγη, μη κακία αλλάξη σύνεσιν αυτού, η δόλος απατήση ψυχήν αυτού· βασκανία γαρ φαυλότητος αμαυροί τα καλά, και ρεμβασμός επιθυμίας μεταλλεύει νουν άκακον. Τελειωθείς εν ολίγω, επλήρωσε χρόνους μακρούς· αρεστή γαρ ην Κυρίω η ψυχή αυτού· δια τούτο έσπευσεν εκ μέσου πονηρίας. Οι δε λαοί ιδόντες και μη νοήσαντες, μηδέ θέντες επί διανοία το τοιούτον, ότι χάρις και έλεος εν τοις οσίοις αυτού, και επισκοπή εν τοις εκλεκτοίς αυτού.  
Λιτή. Ήχος α’ .
Πιστεύσας τω των όλων Δεσπότη, δούλος ευγνώμων τούτου γέγονας, τω τούτου φόβω στοιχεωθείς· Φοβηθείς δε, εις άκραν ταπείνωσιν έφθασας· ταπεινωθείς δε, επραΰνθης, την των παρά φύσιν κινημάτων ανενέργητον έξιν λαβών, θυμού και επιθυμίας· πραϋνθείς δε, τας εντολάς ετήρησας· ταύτας δε τηρήσας, εκαθάρθης· καθαρθείς δε, ενελάμφθης· ελλαμφθείς δε, ακούεις παρά Χριτού· Ουκ έτι ει δούλος, αλλά φίλος· δεύρο συν εμοί εν τω ταμείω της άνω κλήσεως.
Ήχος δ’ .
Ως καλός ιεράρχης, και της ευσεβείας διδάσκαλος, τη δραστική δυνάμει των θεοφθόγγων ρημάτων σου, πολλούς πεπλανημένους είλκυσας εις την οδόν της αληθείας.
Και αγλάϊσμα αρχιερέων αναδειχθείς, τους μετά σε τη πολιτεία σου έπειθες, τοις του Κυρίου βαίνειν ίχνεσιν. Αλλά και μοναζόντων γενόμενος οδηγός, και κανών ακριβέστατος, πρώτος αυτός αρετήν πάσαν επιδέδειξαι. 
Διο απαύστως εν ουρανοίς τοις Αγγέλοις συγχορεύων, ικετηρίαν ποιού υπέρ ημών προς Κύριον, του σωθήναι τας ψυχάς ημών, των μετά πόθου εορταζόντων την πανσεβάσμιον μνήμην σου.
Ήχος πλ. β’ .
Ευ δούλε αγαθέ και πιστέ! Ευ εργάτα του αμπελώνος Χριστού, Βησσαρίων μακαριώτατε! Συ και το βάρος της ημέρας εβάστασας, συ και το δοθέν σοι τάλαντον επηύξησας, και τοις μετά σε ελθούσιν, ουκ εφθόνησας. Διο πύλη σοι ουρανών ηνέωκται· είσελθε εις την χαράν του Κυρίου σου, και πρέσβευε υπέρ ημών Πάτερ αγιώτατε.
Ο αυτός.
Άνθρωπε του Θεού, και πιστέ θεράπων, και οικονόμε των αυτού μυστηρίων, και άνερ επιθυμιών των του Πνεύματος, στήλη τε έμψυχε, και έμπνους εικών, ως θείον θησαυρόν την πάνσεπτον κάραν σου η των Λαρισσαίων Εκκλησία αγαμένη προσήκατο, και σε πρεσβευτήν θερμόν προς Κύριον προβάλλεται.
Ο αυτός.
Όσιε τρισμάκαρ αγιώτατε Πάτερ, ο ποιμήν ο καλός, και του αρχιποίμενος Χριστού μαθητής, ο τιθείς την ψυχήν υπέρ των προβάτων. Αυτός και νυν, πανεύφημε Βησσαρίων Πατήρ ημών, αίτησαι πρεσβείαις σου, δωρηθήναι ημίν το μέγα έλεος.
Ήχος πλ. δ’ .
Του μεγάλου Αρχιερέως μιμητής, Βησσαρίων γενόμενος, χρίσματι αγαλλιάσεως τετέλεσαι όσιε. Και ευωδία τούτου γενόμενος, κατ’ ίχνος ηκολούθησας, ελαίω συμπαθείας φαιδρύνας την λαμπάδα σου· όθεν συν αυτώ νυν ευφραίνη ευωχούμενος, μετά πάντων των Αγίων. Μεθ’ ων αιτών μη διαλίπης, συναπολαύσαι και ημάς της θείας Βασιλείας, τους ειλικρινώς αιτουμένους σε, και ετησίως εορτάζοντας την μνήμην σου.
Δόξα. Ήχος πλ. δ’ .
Σαλπίσωμεν εν σάλπιγγι ασμάτων, και ψάλλομεν γηθόμενοι, ευσήμως πανηγυρίζοντες επί τη μνήμη του ιεράρχου και θεοφόρου πατρός. Βασιλείς και άρχοντες συγκροτείωσαν, και τον παιδιόθεν Χριστού αναδειχθέντα οτρηρόν θεράποντα εν τω τούτου αμπελώνι, μέχρις εσχάτης εκδημίας, ανυμνείτωσαν· ποιμένες και διδάσκαλοι, τον του καλού ποιμένος ακόλουθον ποιμένα, συνδραμόντες επαινείτωσαν· αι παρθένοι τον φροντιστήν, η συζυγία τον ζυγόν, οι της ερημίας τον πτερωτήν, οι μιγάδες τον νομοθέτην, η νεότης την παιδαγωγίαν, η ευπορία τον οικονόμον, τον ποριστήν η πενία, οι πάντες τον γενόμενον τοις πάσι τα πάντα, ίνα κερδήση πάντας, η τους πλείονας, ούτω προσείπωμεν· Βησσαρίων θαυμάσιε, πρέσβευε τω Σωτήρι, της εφεστώσης ανάγκης ρυσθήναι την ποίμνην σου ταις ικεσίαις σου.
Και νυν. Του Σταυρού.
Ον περ πάλαι Μωϋσής, προτυπώσας εν εαυτώ, τον Αμαλήκ καταβαλών ετροπώσατο· και Δαυΐδ ο μελωδός, υποπόδιόν σοι βοών, προσκυνείσθαι διετάξατο, τίμιον Σταυρόν σου, Χριστέ ο Θεός, σήμερον αμαρτωλοί προσκυνούντες χείλεσιν αναξίοις, σε τον καταξιώσαντα παγήναι εν αυτώ, ανυμνούντες βοώμέν σοι· Κυριε συν τω Ληστή της βασιλείας σου αξίωσον ημάς.
Εις τον Στίχον. Ήχος πλ. β’ . Όλην αποθέμενοι.
Όλον από βρέφους σε, ανατεθέντα Κυρίω, Πατήρ ο ουράνιος, και το Πνεύμα όσιε το πανάγιον, ιερώς έχρισεν, αρετών κάλλεσι, παραδόξως και ελάμπρυνε, και ωραιότατον, και θεοειδή χρηματίσαντα, Αγγέλοις συνηρίθμησε, και ιεραρχών ομηγύρεσιν· οις συναγελάζων, ως όντως άληθής αρχιερεύς, εν παρρησία ικέτευε, υπέρ των ψυχών ημών.
 Στ.:Το στόμα μου λαλήσει σοφίαν, και η μελέτη της καρδίας μου σύνεσιν.
Ώφθης ιερώτατε, εν ταις αυλαίς του Κυρίου, εκβλαστήσας ένδοξε, αρετών τους βότρυας κλήμα πάγκαρπον· ιερά νάματα, ιερών σου λόγων, θεοσόφως προχεόμενος· ώνπερ γενόμενοι, θείας ευφροσύνης πληρούμεθα, και μέθης εκλυτρούμεθα, τηςν εκ των παθών ημών πάντοτε, οι την παναγίαν, και πλήρη χαρμονής πνευματικής, μνήμην σου πόθω γεραίροντες, Πάτερ ιερώτατε.
 Στ.:Οι ιερείς Σου Κύριε ενδύσονται δικαιοσύνην, και οι όσιοί Σου αγαλλιάσονται.
Άστρον ως πολύφωτον, καταφωτίζεις τους πόθω, μάκαρ ιερώτατε, την σεπτήν γεραίροντας θείαν μνήμην σου· οικτιρμών πέλαγος, του ελέους χύσις, ως υπάρχων αδαπάνητος, πενήτων τε παράκλησις, και των εν κινδύνοις ανάψυξις, ορφανών προστάτης, χηρών επικουρία ασφαλής, εκ της μελλούσης κολάσεως, πάντας ημάς λύτρωσαι.
Δόξα. Ήχος δ’ .
Αγιώτατε Πάτερ Βησσαρίων, Θεού λειτουργέ, Χριστού σε της αγάπης εχώρησεν ουδέν, ου δόξα, ου τρυφαί και ηδοναί, αλλ’ ουδ’ ανθρώπων έπαινοι, εδέξαντό σε ουράνιαι σκηναί, και πλούτον έχεις εν ουρανοίς άφθαρτον, και δόξαν αΐδιον, τρυφής ακηράτου και ηδονής εμφορούμενος, και τον παρ’ Αγγέλων δεχόμενος έπαινον. Αλλά και ημείς χρεωστικώς εκτελούντές σου την μνήμην, τύχοιμεν ταις προς Θεόν ακοιμήτοις πρεσβείαις σου Βασιλείας ουρανών, αξιομακάριστε.
Και νυν. Του Σταυρού.
Κροτήσωμεν σήμερον ασματικήν πανήγυριν, και φαιδρώ τω προσώπω, και τη γλώττη τρανώς βοήσωμεν· ο δι  ἡμᾶς Χριστέ, κρίσιν καταδεξάμενος, και εμπτυσμούς και μάστιγας, και το κόκκινον περιβαλόμενος, και εν Σταυρώ ανελθών· ον ιδών ο ήλιος και η σελήνη, το φέγγος απέκρυψαν, και τω φόβω γη εσείετο, και το καταπέτασμα του ναού εσχίσθη διχώς· αυτός και νυν δώρησαι, τον Σταυρόν σου τον τίμιον, ημίν φρουρόν και φύλακα, και ελατήρα των δαιμόνων, ίνα πάντες προσπτυσσόμενοι, βοώμεν αυτώ· Σώσον ημάς Σταυρέ τη δυνάμει σου· αγίασον ημάς τη λαμπρότητί σου, τίμιε Σταυρέ, και κραταίωσον ημάς τη υψώσει σου· ότι φως ημίν δεδώρησαι, και σωτηρία των ψυχών ημών.
 Νυν απολύεις. Τρισάγιον.
Απολυτίκιον. Ήχος πλ. δ’.
Εν σοι Πάτερ ακριβώς, ετηρήθη το κατ’ εικόνα· εκ παιδός γαρ ανετέθης Θεώ, και πράξει εναρέτου ζωής, θεαρέστου εδίδασκες· όθεν θαυμάτων χάριν πεπλουτηκώς, τη πανσέπτω σου κάρα, λοιμόν πανώλη ελαύνεις, ιεράρχα Βησσαρίων μακάριε, και υπέρ πάντων πρεσβεύεις τω Κυρίω εκάστοτε.
Δόξα. Και νυν. Του Σταυρού. Ήχος α’ .
Σώσον Κυριε τον λαόν σου και ευλόγησον την κληρονομίαν σου, νίκας τοις Βασιλεύσι κατά βαρβάρων δωρούμενος και το σον φυλάττων δια του Σταυρού σου πολίτευμα.
Απόλυσις.
ΟΡΘΡΟΣ
 Μετά την α’ Στιχολογίαν, Κάθισμα. Ήχος πλ. δ’ . Την Σοφίαν και Λόγον.
Την του βίου πλημμύραν διαφυγών, και της δόξης του κόσμου καταφρονών, Πάτερ ηκολούθησας, Ον επόθησας Κύριον, και την τρίβον τούτου την θείαν διήνυσας, της Αυτού αγάπης ουδέν σε εχώρισεν· όθεν κληρονόμος, Βασιλείας εδείχθης, Χριστού του Θεού ημών, Ιεράρχα μακάριε· πρέσβευε Χριστώ τω Θεώ, των πταισμάτων άφεσιν δωρήσασθαι, τοις εορτάζουσι πόθω την αγίαν μνήμην σου.
Δόξα. Και νυν. Του Σταυρού. Ήχος α'. Του λίθου σφραγισθέντος
Του Σταυρού σου το ξύλον προσκυνούμεν Φιλάνθρωπε, ότι εν αυτώ προσηλώθης η ζωή των απάντων· Παράδεισον ηνέωξας Σωτήρ, τω πίστει προσελθόντι σοι Ληστή· και τρυφής κατηξιώθη, ομολογών σοι, Μνήσθητί μου Κυριε. Δεξαι ώσπερ εκείνον και ημάς, κραυγάζοντας· Ημάρτομεν, πάντες τη ευσπλαγχνία σου, μη υπερίδης ημάς.
Μετά την β’ Στιχολογίαν, Κάθισμα. Ήχος πλ. δ’ . Την Σοφίαν και Λόγον.
Εις το όρος ανήλθες το νοητόν, και τον γνόφον υπέδυς τον μυστικόν, τα βάθη του Πνεύματος, εμυήθης θεόσοφε, μυστικώς εκτυπώσας Τριάδος την ένωσιν, εν πλαξί σης καρδίας, δακτύλω Θεότητος· όθεν Βησσαρίων, Λαρισσαίων εδείχθης, φωστήρ τηλαυγέστατος, και διδάσκαλος άριστος· πρέσβευε Χριστώ τω Θεώ, των πταισμάτων άφεσιν δωρήσασθαι, τοις εορτάζουσι πόθω την σεβάσμιον μνήμην σου.
Δόξα. Και νυν. Του Σταυρού. Ήχος πλ. β'
Μονον επάγη το ξύλον Χριστέ του Σταυρού σου, τα θεμέλια εσαλεύθη του θανάτου Κυριε· ον γαρ κατέπιε πόθω Άδης, απήμεσε τρόμω· έδειξας ημίν το σωτήριόν σου Άγιε, και δοξολογούμέν σε, Υιέ Θεού, ελέησον ημάς. 
Μετά τον Πολυέλαιον, Κάθισμα. Ήχος γ’ . Την ωραιότητα.
Την ωραιότητα, της πολιτείας σου, και την λαμπρότητα, της σωφροσύνης σου, τις εξισχύσειεν ειπείν, μακάριε Βησσαρίων; Τις δε τα θαυμάσια, εκ σης κάρας χεόμενα, πάσι τοις προστρέχουσι, διατόρως κηρύξειε; Διο απόρω γλώττη δοξάζομεν, τον δοξάσαντά σε Κύριον.
Δόξα. Και νυν. Του Σταυρού. Ήχος πλ. δ'. Το προσταχθέν
Προδιετύπου μυστικώς πάλαι τω χρόνω, ο Ιησούς ο του Ναυή, Σταυρού τον τύπον, ως τας χείρας εξέτεινε σταυροφανώς Σωτήρ μου· και έστη ο ήλιος έως εχθρούς, ανείλεν, ανθισταμένους σοι τω Θεώ· νυν δε ούτος εσκότισται, επί Σταυρού σε ορών, θανάτου κράτος λύοντα, και τον Άδην σκυλεύοντα.
Είτα, οι Αναβαθμοί· το α’ Αντίφωνον του δ’  ἤχου.
Προκείμενον:Το στόμα μου λαλήσει σοφίαν, και η μελέτη της καρδίας μου σύνεσιν.
Στ.:Οι ιερείς Σου Κύριε ενδύσονται δικαιοσύνην, και οι όσιοί Σου αγαλλιάσονται.
Ευαγγέλιον ιεραρχικόν: Ο μη εισερχόμενος δια της θύρας...
Ο Ν  ψαλμός.
Δόξα:Ταις του Ιεράρχου...
Και νυν: Ταις της Θεοτόκου...
Ιδιόμελον. Ήχος πλ. β . Στ.: Ελέησόν με ο Θεός...
Βησσαρίων ιεράρχα, συμπολίτα των Αγγέλων, Βασιλείας κληρονόμε του Χριστού, παρεστώς τη Τριάδι, πρέσβευε υπέρ ημών των φιλτάτων σου τέκνων, χρεωστικώς εκτελούντων την πανίερον μνήμην σου.
 Είτα, οι Κανόνες· ο του Σταυρού, και του Αγίου β’ .
Ο α’ Κανών του Αγίου. Παχωμίου ιερομονάχου.
Ωδή α’ . Ήχος δ’ . Θαλάσσης το ερυθραίον.
Υπήρξας χωρητικός του Πνεύματος του θείου πάνσοφε, το της ψυχής ιστίον τοις αυτού υποτάξας ορμήμασι, και προς λιμένας έφθασας τους ακυμάντους ιερώτατε.
Μανίαν του μαμωνά απέσεισας, ειδώλων σέβασμα, εκ σης ψυχής, και ως καλός οικονόμος το σοι πιστευθέν εις δεομένων τράπεζαν επολυπλασιάσω το τάλαντον.
Ναός ων του παναγίου Πνεύματος, ταις επιβάσεσι ταις ιεραίς λαμπόμενος, Χριστώ ναόν τω παντάνακτι ωκοδομήσω Άγιε, εις υμνωδίαν ακατάπαυστον.
Θεοτοκίον.
ΟΛογος ο του Θεού πανάμωμε εν Σοι εσκήνωσε, και σαρκοφόρος ώφθη επί γης, αλογίας λυτρούμενος τους πλανηθέντας δόγμασι και συμβουλία του αλάστορος.
Κανών δεύτερος.
Ωδή α’ . Ήχος πλ. δ’ . Αρματηλάτην Φαραώ.
Άνθρωπος μεν ο πααρ’ ημών υμνούμενος ούτος ουράνιος· ο δε αυτού βίος, άγγελον εν σώματι, τούτον ημίν ανέδειξε· δια τούτο υμνείσθω και ως επίγειος άγγελος και ως επουράνιος άνθρωπος.
Ποίαν οδόν των αρετών ουχ ώδευσας, άνθρωπε συ του Θεού, των αγαθών έργων, ποίόν σε διέφυγε; Πάσης και γαρ διδάσκαλος, θεωρίας εγένου, και θαυμαστών τύπον πράξων, Πάτερ Βησσαρίων τρισμέγιστε.
Ζης και θανών, ω Βησσαρίων ένδοξε, μη καταλείπης ημάς, και ζων λοιπόν Πάτερ, μεθ’ ημών των τέκνων σου δεύρο στήθι σήμερον, ευλογών αοράτως τους εκτελούντας την μνήμην σου, και χαροποιών τους υμνούντάς σε.
Θεοτοκίον.
Θεηγορείν με το εν Σοι μυστήριον πείθει και πάλιν αγνή, θεολογώ τοίνυν, εν τω ψάλλειν ούτω Σοι· χαίρε το ξένον άκουσμα, η Παρθένος και Μήτηρ, Θεόν ασπόρως γαρ έτεκες ένα εν δυσί, Κόρη φύσεσι.
Ωδή γ’ . Ευφραίνεται επί σοι.
Νουν έχων θεολαμή, και μετά σώματος ζηλών Άγιε, νόων σεπτών Τάγματα, τούτοις εκδημών συνηρίθμησαι.
Πολίτευμα εσχηκώς εν ουρανοίς, εξ ου Χριστόν Κύριον πάντες απεκδεχόμεθα, τούτον εξιλέου τοις δούλοις σου.
Ανάψας σε νοητόν, τη Εκκλησία ο Χριστός έθηκε, λύχνον πιστοίς, πάντοτε τούτων διανοίας φωτίζοντα.
Θεοτοκίον.
Ρωννύων την των βροτών, εξασθενήσασαν φύσιν Κύριος, ταύτην εκ Σου πάναγνε, άνευ αμαρτίας προσέλαβε.
Έτερος. Ο στερεώσας κατ’ αρχάς.
Χοροβατών εν ουρανοίς, και τη πανσέπτω Τριάδι μετά πάντων παρεστώς των Αγίων, πάντων μέμνησο ημών δια παντός αείμνηστε, Πάτερ πατέρων θείων, ιεραρχών τε αγλάϊσμα.
Συ πάντων ώφθης μιμητής, των απ’ αιώνος Αγίων, εκμαξάμενος αυτών πάσας Πάτερ, ακριβώς τας αρετάς, ώνπερ και νυν ομόσκηνος εν ουρανοίς υπάρχεις, ω Βησσαρίων θεόπνευστε.
Συ από βρέφους ιερός ψυχήν ομού τε και σώμα, και αγνός εν αμφοτέροις υπάρχων, λειτουργός ώφθης Θεού· διο και μετά θάνατον, ιερατεύεις άνω, ω Βησσαρίων θεόπνευστε.
Θεοτοκίον.
Ευρυχωρότατον Θεού του αχωρήτου δοχείον, η το χρέος της προμήτορος Εύας αποδούσα μόνη Συ, δίχα φθοράς γαρ έτεκες τον των απάντων κτίστην, ου κατά φύσιν η έκστασιν.
Κάθισμα. Ήχος γ’ . Την ωραιότητα.
Την ωραιότητα, της πανιέρου σου, ψυχής αείμνηστε, ορώντες Άγγελοι, ταύτα εβόων εν τη ση εξόδω εν ευφροσύνη· δεύρο ουν ανάβηθι, προς Θεόν Ον επόθησας· δεύρο εις αιώνιον, Βησσαρίων πανήγυριν, λιπών τα κάτω άνω πορεύου, και συναγάλλου τοις Αγγέλοις.
Δόξα. Και νυν. Του Σταυρού. Ήχος πλ. δ'. Το προσταχθέν
Εν Παραδείσω με το πριν, ξύλον εγύμνωσεν, ούπερ τη γεύσει, ο εχθρός εισφέρει νέκρωσιν, του Σταυρού δε το ξύλον, της ζωής το ένδυμα, ανθρώποις φέρον, επάγη επί της γης, και κόσμος όλος επλήσθη πάσης χαράς· ον ορώντες υψούμενον, Θεώ εν πίστει λαοί, συμφώνως ανακράξωμεν· Πλήρης δόξης ο οίκός σου.
Ωδή δ’ . Επαρθέντα σε ιδούσα.
Απαστράψας εν τω κόσμω ως εωσφόρος, ουκ εν κρυπτώ δυόμενος, αλλ’ εν ακρωρεία πάντοτε ιστάμενος, υμνείν πάντας Κύριον, τον δοξάσαντά σε ητοίμασας.
Στρατιώτην ανεδείχθης, ω Βησσαρίων, συ του Χριστού, συνείδησιν αγαθήν και πίστιν έχων εν καρδία σου· διο και ηγώνισαι τον καλόν αγώνα μακάριε.
Κεχρισμένος ανεδείχθης ως ιεράρχης, παρά Χριστού χριόμενος εν τη Εκκλησία τούτου, ην εκτήσατο πλευράς αυτού αίματι, ως αρχιεράρχης και πρύτανις.
Θεοτοκίον.
Ολωλότα με εις πάθη της ατιμίας, και εις βυθόν ποντούμενον τον της αμελείας, πάναγνε ανέλκυσον, ως Κτίστην κυήσασα τον τας αμαρτίας εξαίροντα.
Έτερος. Συ μου ισχύς Κύριε.
Λύχνος τοις σοις ποσί, τωόντι γενόμενος ο Κυρίου νόμος, και ταις τρίβοις σου φως αι αυτού όντως εντολαί, προς υψηλοτάτας και θαυμαστάς επανήγαγε των αρετών σε, Πάτερ κορυφάς εκβοώντα· τη δυνάμει Σου δόξα φιλάνθρωπε.
Τον Ηλιού άριστα ζήλον πραότητι Μωϋσέως μίξας, ο αοίδιμος ούτος πατήρ, ην ως αληθώς ο αυτός Ηλίας και Μωϋσής, ότε έπρεπεν, ενθέου πλήρης ζήλου και πραότητος άμα, Βησσαρίων και πίστεως πρόμαχος.
Συ τω Χριστώ επηκολούθησας ένδοξε, και νεκρώσας Πάτερ, τα σκιρτήματα τα της σαρκός, ώφθης επί γηής άλλος ως Ηλίας, τω θείω ζήλω πυρούμενος, κατά των ανομούντων επικείμενος μάκαρ, διδαχαίς των αγίων ρημάτων σου.
Θεοτοκίον.
Ο πλαστουργός εύρατο εκ του αιώνός Σε, εν κοιλάδι κρίνον καθαρώτατον, ταις αρεταίς λάμπουσαν σεμνή, βάθει της αγνείας, ευρύτητι της σεμνότητος, και ανύψωσε τω γένει των ανθρώπων· διο Σε ως Μητέρα του Κτίστου δοξάζομεν.
Ωδή ε’ . Συ Κύριέ μου φως.
Συ ύλην κοσμικήν, και την τύρβην απέρριψας σης Άγιε διανοίας, και προσήλθες Κυρίω, εν πάση οσιότητι.
Συ βύσας της ψυχής, και του σώματος Όσιε, αισθήσεις τη απαθεία, ως καλώ κυβερνήτη, τω πνεύματι υπέταξας.
Συ ήρθης ιερώς, ως ελαία κατάκαρπος, ως φοίνιξ και ωσεί κέδρος του Θεού εξανθήσας, και πάντας ευωδίασας.
Θεοτοκίον.
Σε μόνην καθαράν ευρηκώς ο υπέρθεος, εν μήτρα Σου σωματούται απαθώς και αρρεύστως αγνή, ο παντοδύναμος.
 Έτερος. Ίνα τι με απώσω.
Μυστικών αρωμάτων, Βησσαρίων ένδοξε, σκεύος γενόμενος, τα γαρ εκ του θείου και αγίου σου στόματος ρήματα, υπέρ πάσαν ήσαν μύρων οσμήν παντοίων Πάτερ, των πιστών τας αισθήσεις επεύφρανας.
Συ και λόγοις και έργοις, τον Θεόν εδόξασας θεομακάριστε· δια τούτο δόξης παρ’ αυτού αιωνίου τετύχηκας· αλλ’ οικών, ω Πάτερ, τους ουρανούς, μη επιλάθη των εν γη εκτελούντων την μνήμην σου.
Αοράτω δυνάμει Πάτερ, δυναμούμενος του θείου Πνεύματος, επί γης εφάνης ως ασώματος άλλος αοίδιμε, τω γαρ θείω πόθω του Λυτρωτού, σαυρόν ενώσας, ιεράρχης εδείχθης πανάριστος.
Θεοτοκίον.
Φευ, καινότερον Κόρη, του ασπόρου τόκου Σου ούποτε γέγονεν· ουδέ απ’ αιώνος φρικωδέστερον ώφθη μυστήριον, του εν Σοι Παρθένε· βαβαί του ύψους και του βάθους των αρρήτων και ξένων θαυμάτων Σου!
Ωδή στ’ . Θύσω σοι μετά φωνής.
Σώφρονι συλλογισμώ χρησάμενος Όσιε, εν ταις πενήτων κοιλάσιν εσκορπίσω πλούτον· διο θερίζεις ευφροσύνην, επαπολαύων πόνων τα έπαθλα.
Άνω σοι προς ουρανόν ητοίμασται γέφυρα, μισθός τω εν Αχελώω, τοις δεινώς προτέρω τούτον περώσι, του ραδίως νυν διαβαίνειν, πήξαντι γέφυραν.
Ρύστην σε των αιχμαλώτων Πάτερ φινώσκομεν, και εν ειρκτή κεκλεισμένων, και εν θλίψει πάση κεκακωμένων και ανάγκη· διο ημάς κακώσεως λύτρωσαι.
Θεοτοκίον.
Ίθυνον προς σωτηρίους όρμους με Δέσποινα, των λογισμών καταιγίδι, και παθών τη θλίψει απεγνωσμένον, η Σωτήρα των Σε τιμώντων αποκυήσασα. 
Έτερος. Ιλάσθητί μοι Σωτήρ.
Ιεραρχών καλλονή, και θείον χαίροις αγλάϊσμα, Πατέρων όντως οφθείς, Βησσαρίων ήδυσμα· ναι χαίροις αοίδιμε, Ιεράρχα χαίροις, ο κανών πάσης ευθύτητος.
Καινοφανών αρετών, δημιουργός ων ο μέγιστος, αρχιερεύς αληθώς, Βησσαρίων ένθεος, ταχίστην ανάβασιν, δι’ αυτών ποιείται, προς Θεόν όντως την φέρουσαν.
Διδασκαλίαις ταις σαις, ημείς ω Πάτερ επόμενοι, ως επί γης μετά σου, και άνω την οίκησιν, οφθείημεν έχοντες, ουρανοπολίτα, Βησσαρίων ιερώτατε.
Θεοτοκίον.
Αρρήτου χαίρε Θεού, μεγαλουργίας διάκονος, οφθείσα Κόρη αγνή, πάσαν τω τόκω Σου, την φύσιν θεώσασα, των βροτών Παρθένε, τον Θεόν βροτόν γαρ έτεκες.
Κοντάκιον. Ήχος δ’ . Τη υπερμάχω.
Τω ισαγγέλω ιεράρχη Βησσαρίωνι, τα υμνητήρια συμφώνως αναμέλψωμεν· απαστράπτει γαρ τοις θαύμασιν εν τω κόσμω, και λοιμού αποδιώκει την σκοτόμαιναν, καταπέμπων ουρανόθεν δρόσον ρώσεως, τοις κραυγάζουσι· χαίροις Πάτερ θεσπέσιε.
Έτερον.
Κατά δαιμόνων εκ Θεού τα νικητήρια, εκ βρέφους Πάτερ ειληφώς πανιερώτατε, και ισάγγελος γενόμενος εν ανθρώποις, εις ουράνια μετέστης νυν σκηνώματα· δια τούτο και ημίν τοις κάτω μένουσι, δει κραυγάζειν σοι· χαίροις Πάτερ θεσπέσιε.
Ο Οίκος.
Άγγελοι καθορώντες, την αγίαν ψυχήν σου, εκ γης ανερχομένην, ω Πάτερ, προς τας επουρανίους μονάς, αρετών ενθέων αστραπαίς λάμπουσαν, εχόρευον και έκραζον τρισόλβιε, προς σε τοιαύτα·
Χαίρε, πασών αρετών εργάτα· χαίρε, πασών κακιών διώκτα.
Χαίρε, σωτηρίας πολλών οφθείς πρόξενος· χαίρε, απωλείας πολλούς ο ρυσάμενος.
Χαίρε, φόβου θείου πάντοτε, πλήρης ων εν προσευχαίς· χαίρε, λόγου θείου πάντοτε, πλήρης ων εν διδαχαίς.
Χαίρε, ότι θρεμμάτων λογικών ποιμήν ώφθης· χαίρε, ότι διώκτης νοητών λύκων ώφθης.
Χαίρε, κλεινών Πατέρων διάδοχε· χαίρε, Αγίων πάντων συμμέτοχε.
Χαίρε, των κάτω καλέ οικονόμε· χαίρε, των άνω Θεού κληρονόμε/
Χαίροις, Πάτερ θεσπέσιε.
Συναξάριον.
 Τη ΙΕ  τοῦ αυτού Μηνός, Μνήμη του Αγίου Βησσαρίωνος, αρχιεπισκόπου Λαρίσης
Γήθεν μεταστάς Βησσαρίων εις πόλον, κακεί αρητήρ εστι συν θυηπόλοις. Πέμπτη και δεκάτη θάνε Θεσσαλίας σκοπός Ελλάδος.
Ούτος ο εν Αγίοις Πατήρ ημών Βησσαρίων, εκ κώμης ην των περί τα τέρματα Μακεδονίας, μάλλον δε Θεσσαλίας Μεγάλων Πυλών, εξ ορθοδόξων γονέων και ιερών γεννηθείς τε και ανατραφείς. Γράμματα δε μεμαθηκώς, και ήδη που δεκαετής γενόμενος, εν έρωτι γενόμενος του μοναχικού βίου και σχήματος, τω όντι μοναχικωτάτω Μάρκω μητροπολίτη Λαρίσσης φοιτά, και συχνόν χρόνον μετ’ αυτού διαμείνας, και κανονικώς τους ιερατικούς βαθμούς διαμείψας, επίσκοπος παρ’ αυτού Δομενίκου και Ελασσόνος προχειρίζεται. Αλλ’ ο της πόλεως δήμος, εκ τινος έριδος, η μάλλον ειπείν οιήσεως και απαιδευσίας, τούτον ου προσδέχονται· η δε πρόφασις, ότι ην ποτέ τιμηθέν εις αρχιεπισκοπήν το τούτων πόλισμα. Διο και ανοήτως προσελθόντες τω τότε Πατριάρχη χρυσολήπτω μάλλον η θεολήπτω, επίσκοπόν τινα λαμβάνουσι παρ’ αυτού, Νεόφυτον τούνομα, μετά θάνατον άλυτον ευρευθέντα. Ούτος δε ο του Χριστού μιμητής, εις ουδέν το πράγμα θέμενος, μάλιστα δε και λαβήν ησυχίας τούτο δραξάμενος, προσέμενε τω κατά πνεύμα αυτού πατρί Μάρκώ, θεραπεύων κατά πάντα τους προσμένοντας εν τη εκκλησία πτωχούς τε και ασθενείς, έργω και λόγω. Ούτως ουν καρτερήσας ενιαυτούς τέσσαρας, της των Σταγών επισκοπής ποιμένος χηρευσάσης, εξαιτείται παρά του λαού εις το εξάρχειν αυτών επιτροπικώς. Ου τινος γενομένου, και χρόνους προσμείνας εξ εν εκείνη τη επισκοπή, πολλάς επηρείας και υπερορίας υπέμεινε, δια τινος χαιρεκάκου και ανιέρου, Δομετίου καλουμένου. Του δε ιερωτάτου Μάρκου τον βίον απολιπόντος, και προς τα εκείσε απάραντος μακαρίου μονάς, ψήφω και αιτήσει των της επαρχίας επισκόπων, των τε κληρικών, και παντός του λαού, διάδοχος των Λαρισσαίων θρόνου παρά του Πατριάρχου Ιερεμίου καθίσταται. Αλλά, τις τας μετά ταύτα θεαρέστους αυτού πράξεις εξαγγελεί; Τας των αιχμαλώτων αναρρύσεις, τας εις τους λιμώττοντας και δεομένους επικουρίας και χορηγίας, τας εν ποταμοίς γεφύρας. Και μαρτυρεί εισέτι το τούτου αξιόλογον έργον εν Λευκοποτάμω, όστις υπό των εγχωρίων Λευκοπόταμος, εκ Πίνδου εις Αιτωλίαν κατερχόμενος, ονομάζεται, υπό δε των ποιητών, αργυροδίνης Αχελώος. Ω έργω ουδείς προ τούτου εν τοιούτω χωρίω επεχείρισε, δια το ραγδαίον εν τοις όμβροις του ρεύματος, και τον στρφετόν. Αλλά και την νυν ορωμένην περικαλλή μονήν του Σωτήρος ημών Ιησού Χριστού, πλησίον της αυτού κώμης εν τω όρει, αυτός πρώτος συνεστήσατο, και τα θεμέλια ταύτης επήξατο, ει και υπό του αυτού αδελφιδού Νεοφύτου αρχιερέως, και ετέρων επισκόπων της αυτής επαρχίας, και των παρόντων αδελφών εις το κρείττον ύστερον μετεσκευάσθη. Είχε δε συναντιλαμβανόμενον εν άπασι και τον ομαίμονα, τον οσιώτατον Ιγνάτιον επίσκοπον Καππούας και Φαναρίου. Και ούτω καλώς και θεοφιλώς τα κατ’ αυτόν, και τους υπ’ αυτόν διαθείς και οικονομήσας, και πεντηκοντούτης εγγύς που γενόμενος, προς Κύριον εξεδήμησεν τω 1541 τη 15 Σεπτεμβρίου.
 Τη αυτή ημέρα, Μνήμη του Αγίου Μάρτυρος Νικήτα του Γότθου  .
Φλέγη, Νικήτα, και γίνη νικηφόρος, Ή μάλλον ειπείν, πυρφόρος νικηφόρος. Ούτος εβλάστησεν από το λαμπρότατον γένος των Γότθων, το οποίον ευρίσκεται πέραν από τον ποταμόν Ίστρον, κατά τους χρόνους Κωνσταντίνου του Μεγάλου, εν έτει τλ   (330). Έμαθε δε την ευσεβή πίστιν παιδιόθεν από τον Αρχιερέα του τόπου Μακάριον. Επειδή δε αυτός ευσεβώς ομού και ευγενώς ανετράφη, δια τούτο εδίδασκε και τους άλλους ομογενείς του να πιστεύουν και εκείνοι, και να πολιτεύωνται ευσεβώς, και εναρέτως. Καθώς και αυτός ευσεβώς επίστευε, και εναρέτως επολιτεύετο, κήρυξ και διδάσκαλος της αληθείας εις όλους γενόμενος. Επειδή δε ο δυσσεβής Αθηνάριχος, ο άρχων και πρώτος του ενός μέρου του γοτθικού γένους ενικήθη πολλά αισχρώς από τον Φρικιγέρνην, τον άρχοντα του άλλου μέρους των Γότθων, με την βοήθειαν και συμμαχίαν του θείου Σταυρού, και του στρατεύματος των Ρωμαίων, τούτου ένεκα, αφ’ ου μετά πολυχρόνιον διάστημα πάλιν ανέλαβε και εδυναμώθη, εφέρετο ο μιαρός με μεγάλην μανίαν κατά των ευσεβών χριστιανών, και ετιμώρει αυτούς με βαρβαρικά και ανυπόφορα παιδευτήρια. Ου μόνον δε τοιαύτα εποίει ο αλιτήριος, αλλά και εις τους υποτασσομένους αυτώ επρόσταζε να μιμώνται την κατά των Χριστιανών ιδηκήν του μανίαν και αγριότητα. Επειδή λοιπόν, ο του Χριστού Μάρτυς Νικήτας, ηύξανε περισσότερον το κήρυγμα του Ευαγγελίου, και εκήρυττε την του Χριστού πίστιν λαμπρότερον, δια τούτο κατακρατείται από τους άνωθεν Γότθους αιφνιδίως εκεί όπου εδίδασκε, και βιαίως αρπάζεται υπ’ αυτών. Έπειτα, αναγκάζεται να αρνηθή τον Χριστόν, και επειδή δεν επείθετο, δια τούτο εσύντριψαν όλα τα μέλη του σώματος του. Στομωθείς δε από την παιδείαν ταύτην, περισσότερον εκήρυττε τον Χριστόν. Δια τούτο ερρίφθη επάνω εις την φωτίαν, και κατ’ αυτόν τον τρόπον ο νικηφόρος αληθώς του Χριστού Νικήτας, έλαβε του μαρτυρίου τον αμάραντον στέφανον, ομού με άλλους πολλούς ομογενείς του Γότθους. Το δε Άγιον αυτού λείψανον, απεκαλύφθη δια μέσου ενός αστέρος, εις τον φίλον και γνώριμόν του Μαριανόν, ο οποίος μετέφερεν αυτό από εκεί εις την χώραν την καλουμένην Μουεστηνών, και εκεί ετιμήθη με ναόν μεγαλοπρεπή, και με άλλας τιμάς μαρτυρικάς, όπου ενεργεί διάφορα θαύματα. 
Τη αυτή ημέρα, Μνήμη των Αγίων Μαρτύρων των συναθλησάντων τω Αγίω Νικήτα Αθλούσι πληθύς ευσεβών εν Γοτθία, Tήν βάρβαρον ρίψαντες εκποδών φρένα.
 Τη αυτή ημέρα, Μνήμη του Οσίου Φιλοθέου του Πρεσβυτέρου και θαυματουργού
Ζήσας ο Φιλόθεος ως Θεώ φίλος. Ζωήν άληκτον εύρε συν Θεώ φίλοις. Ούτος ήτον από εν χωρίον καλούμενον Μύρμηξ, ευρισκόμενον κατά το θέμα του Οψικίου. Είχε δε όνομα όμοιον και σύστοιχον με το της μητρός του· καθώς γαρ αυτός ωνομάζετο Φιλόθεος, ούτω και η μήτηρ του ωνομάζετο Θεοφίλα. Λαβών δε γυναίκα, και γεννήσας παιδία με αυτήν, ως ευλαβής και σώφρων, εχειροτονήθη ιερεύς. Από τότε λοιπόν σχολάζων πάντοτε ο αοίδιμος εις νηστείας και προσευχάς, ηξιώθη να λάβη παρά Θεού των θαυμάτων την χάριν. Όθεν, εις πολλούς μεν πεινασμένους παραδόξως εχάρισεν άρτον, το ύδωρ δε του ποταμού μετέβαλεν εις οίνον, και πέτραν μεγάλην μετέθεσεν εις άλλον τόπον με μόνον τον λόγον του. Και άλλα πολλά θαυμάσια τοιαύτα εποίησεν, εν όσω έζη εις την παρούσαν ζωήν. Αφ’ ου δε εκοιμήθη, και ενεταφιάσθη εις μνήμα, μετά παρέλευσιν ενός έτους μετετέθη το λείψανόν του εις άλλον τόπον. Όταν δε έμελλον να μεταθέσουν αυτό δύο ιερείς, εξέτεινεν ο Άγιος, ως ζων και υγιής τας δύο του χείρας, και λαβών τους ιερείς από τους δύο ώμου, ηγέρθη, και περιπατήσας τρία βήματα, κατετέθη εις τον τόπο εκείνον, όπου ευρίσκεται μέχρι της σήμερον, μύρον αναβλύζων αένναον, εις απόδειξιν της θαυμαστής και καθαράς και ξένης πολιτείας του.
 Τη αυτή ημέρα, Μνήμη του Αγίου Μάρτυρος Πορφυρίου του από μίμων. 
Βάπτισμα παίξαι προτραπείς, παίζεις πλάνην, Ρύπτη δε Πορφύριε, και τέμνη ξίφει. Ούτος, μίμος ων κατά τους χρόνους του παραβάτου Ιουλιανού εν έτει τξα  (361), επροστάχθη μίαν φοράν από τον Παραβάτην, όταν εωρτάζοντο τα γενέθλια αυτού να μιμηθή και να περιπαίξη τα Μυστήρια των Χριστιανών. Όθεν, βαπτισθείς εις την κολυμβήθραν εφώναξε: Βαπτίζεται Πορφύριος, εις το όνομα του Πατρός, και του Υιού, και του Αγίου Πνεύματος. Και εξελθών του ύδατος και ενδυθείς ιμάτια λευκά, καθώς δηλαδή οι Χριστιανοί ποιούσιν όταν βαπτίζονται, ωμολόγησε τον εαυτόν του Χριστιανόν με πολλήν παρρησίαν, επιεδή η θεία χάρις ενέπνευσε εις αυτόν την ομολογίαν του ταύτην. Όθεν, δια τούτο, με το ξίφος την κεφαλήν αποτέμνεται.
 Τη αυτή ημέρα, ο Άγιος Μάρτυς Μάξιμος, ξίφει τελειούται.
Χριστόν θεωρών σοι προτείνοντα στέφος, Την σην προτείνεις Μαξιμε ξίφει κάραν.
Τη αυτή ημέρα, αι Αγίαι Δύο Μάρτυρες Κοραι, ξίφει τελειούνται.
Γνώμην έχουσαι και προθυμίαν μίαν, Κόραι δύο κλίνουσιν αυχένας ξίφει.
 Τη αυτή ημέρα, Μνήμη του Οσίου Γερασίμου, κτήτορος της Μονής Αγίας Τριάδος Σουρβίας, Ζαγοράς Μαγνησίας Xριστός γέρας σοι τω Γερασίμω άνω, Kεδνόν δέδωκε των ιδρώτων σου χάριν.
 Τη αυτή ημέρα, Μνήμη του Αγίου Συμεών, αρχιεπισκόπου Θεσσαλονίκης 
Τη αυτή ημέρα, Μνήμη του Οσίου Μελετίου, κτίτορος της Μονής του Σεργίου
 Τη αυτή ημέρα, Μνήμη του Οσίου Νικήτα, επισκόπου Χυτρών Κύπρου
 Τη αυτή ημέρα, ο Άγιος Νεομάρτυς Ιωάννης, ο εκ Σφακίων Κρητης, εν Νέα Εφέσω, εν έτει 1811, τελειούται.
 Τη αυτή ημέρα, η ανάμνησις της ευρέσεως του Λειψάνου του Αγίου Ακακίου, επισκόπου Μελιτινής Τιμώντες ημείς εύρεσιν σου λειψάνου, Εύροιμεν Ακάκιε των κακών λύσιν.
 Τη αυτή ημέρα, η ανάμνησις της Ευρέσεως του Λειψάνου του Αγίου Πρωτομάρτυρος Στεφάνου Εύρημα κοινόν ο Στέφανος τη κτίσει, Θεού μεγίστου πρωταγωνιστής μέγας.
Ταις αυτών αγίαις πρεσβείαις Χριστέ ο Θεός, ελέησον και σώσον ημάς. Αμήν.
Ωδή ζ’ . Εν τη καμίνω Αβραμιαίοι.
Ως ιεράρχης, ως του Χριστού διάκονος πεφυκώς, πίστεως τοις λόγοις τρέφων την σην ψυχήν, εν αγάπη και εν πνεύματι, πιστοίς μετέδωκας του εν σοι χαρίσματος ιερώτατε.
Νυν κατοπτεύεις ουκ εν αινίγματι δόξαν την θεϊκήν, ουδ’ ως εν εσόπτρω βλέπεις τα μυστικά, αλλά πρόσωπον προς πρόσωπον οράς τα άδυτα, ευλογημένος, κράζων, Συ Κύριε.
Συνεορτάζει η Λαρισσαίων πόλις η Θεταλλών, πίστει συνελθούσα θήκην επί την σην των λειψάνων την μυρίπνοον, συν τοις μονάζουσιν, εν τω Κυρίου, ον έπηκας.
Θεοτοκίον.
Ολολαμπή Σε και φωτοφόρον θείον σκήνωμα, πόρρωθεν ειδώς ο θίασος Προφητών, εμπνεόμενοι εκραύγαζον· ευλογημένος ει εν τω ναώ της δόξης Σου Κύριε.
Έτερος. Θεού συγκατάβασιν.
Ου τέθηκας Άγιε· Θεώ γαρ ζων τις, ουκ αποθνήσκει ποτέ· δια τούτο, ω Πάτερ, ημών των τέκνων μη επιλάθη των σων, αλλ’ ικεσίαις ταις σαις καταξίωσον, τυχείν και πάντας ημάς της αιωνίου ζωής.
Συ σπείρας εν δάκρυσιν, εν ευφροσύνη ζωής συνάγεις καρπούς, αποθήκας ουν Πάτερ, επουρανίους πληρώσας πόνων εκ σων, τρυφάς αλήκτως, και ψάλλεις συμψάλλουσιν· ευλογητός ο Θεός, ο των πατέρων ημών.
Ανύστακτον έχων σου το όμμα, Πάτερ, δια παντός της ψυχής, ηνωμένος υπήρχες, και κάτω μένων, τω εν υψίστοις Θεώ· διο και ψάλλων απαύστως εκραύγαζες· ευλογητός ο Θεός, ο των πατέρων ημών.
Θεοτοκίον.
Νοήσαι ου δύνανται τον ξένον τρόπον της Σης λοχείας ποτέ, ουχ οι άνθρωποι μόνον, αλλ’ ουδ’ αι άνω δυνάμεις πάσαι αγνή· βαβαί Παρθένε, του ύψους της δόξης Σου! Ευλογητός ο εκ Σου τεχθείς ασπόρως Θεός.
Ωδή η’ . Χείρας εκπετάσας Δανιήλ.
Ίνα θησαυρόν εν ουρανώ κομίση άσυλον και αδαπάνητον, εν γη σον πλούτον διένειμας πενομένοις αναπήροις τε, ως τω Κυρίω τα αυτού παρέχων Όσιε, ευλογείτε κράζων, τα έργα τον Κύριον.
Πλήκτης ουδαμώς τ’ αισχροκερδής, ουδόλως πάροινος, αυθάδης ήκιστα, αλλ’ εργάτης ανεπαίσχυντος, ανεπίλητος και άμαχος, διδακτικός, επιεικής και αφιλάργυρος ανεδείχθης, της Εκκλησίας καλώς προϊστάμενος.
Λόγω σου τον βίον παραθείς, εμπρέπων άριστα, και κατ’ αμφότερα, εφάνης δίκαιος, όσιος, ζυγοστάτης τε σοφώτατος, της ευσεβείας διδαχάς πάσι προθέμενος, ευλογείτε πάντα τα έργα, κραυγάζων, τον Κύριον.
Θεοτοκίον.
Ένα της Τριάδος εν γαστρί εδέξω πάναγνε, και απεκύησας· δι’ ο ψυχής εμήν δύναμιν τριμερή, τω θείω Πνεύματι, ταις σαις πρεσβείαις, κρατεράν πάσιν ανάδειξον τοις εχθροίς μου, επιτιθεμένοις μοι μάτην εκάστοτε.
Έτερος. Επταπλασίως κάμινον.
Εκ θησαυρών του Πνεύματος, και αυτός Πάτερ άνωθεν πλούτον ειληφώς παρά Θεού ακένωτον, πεινώσας μεν έθρεψας δια του θείου λόγου ψυχάς, σώματα δε πάλιν, τω λιμώ εκτακέντα, πανσόφως ανεκτήσω, χορηγών καθ’ εκάστην, ως θείος οικονόμος, άπαν αυτοίς χρειώδες.
Πάντων πατήρ γενόμενος, Αβραάμ ώφθης δεύτερος, του Μελχισεδέκ κατά την τάξιν Άγιε, προσφέρων αναίμακτον αρχιερεί θυσίαν Χριστώ, και γε μετά πάντων, και του θείου σου οίκου εχθρούς ως αλλοφύλους εκδιώκων δικαίως, τους αποσχίζοντάς σου και φθείροντας την ποίμνην.
Της Λαρισσαίων πόλεως, ψήφω θεία, γενόμενος συ αρχιερεύς, ω Βησσαρίων άριστος, κανών ακριβέστατος δικαιοσύνης ώφθης ομού, και υπογραμμός των αρετών πασών Πάτερ, επιτιμών, ελέγχων, ως ο Παύλος διδάσκει, πάντα ποιών, ως πάντας κερδήσης, ως εκείνος.
Θεοτοκίον.
Η μυροθήκη Δέσποινα, η το μύρον εκβλύζουσα το υπερφυές και μυστικόν της χάριτος, ο πάσαν επλήρωσε την οικουμένην θείας οδμής, η φιλοτιμία η κοινή των ανθρώπων, Μαρία η θεόπαις, σε υμνούσιν αι τάξεις Αγγέλων και ανθρώπων, εις πάντας τους αιώνας.
Ωδή θ’ . Λίθος αχειρότμητος.
Κύκλος αρετών ανεδείχθης εκ διαφόρων θεομάκαρ, παρ’ αγωνοθέτου εστέφθης Χριστού την κάραν αμαραντίνω στέφει· διο και ημών μέμνησο των εορταζόντων την μνήμην σου.
Έχων τον Χριστόν ενοικούντα, θεοειδής όλος εδείχθης, ελεημοσύνην και κρίσιν ορθώς συνάψας εν σεαυτώ ω μάκαρ· διο επαγαλλόμενος, νυν απολαύεις της αλήκτου τρυφής.
Ίλεων τον Κύριον Πάτερ, απεργασάμενος ικέταις, εν ειρηνική καταστάσει ημών τον βίον διακυβέρνησον, και επηρείας δράκοντος της του νοητού ελευθέρωσον.
Θεοτοκίον.
Νυξ μοι των παθών επανέστη, και νυσταγμώ της αμελείας όλος συνεσχέθην ο τάλας, κακώς διάγων όλον τον βίον μου· αλλ’ η το φως κυήσασα, φώτισον Κόρη την καρδίαν μου.
Έτερος. Εξέστη επί τούτω.
Εμέ τον υμνογράφον Πάτερ τον σον, συν εμοί δε και πάντας τους ψάλλοντας, ον εκ ψυχής, ύμνον σοι προσάγω τούτον εγώ, ταις προς Θεόν πρεσβείαις σου· ένθα παμμακάριστε νυν οικείς, συνάγαγε και δείξον υιούς, και κληρονόμους της Βασιλείας, ήσπερ έτυχες.
Ων έτυχες στεφάνων παρά Θεού, και γερών Βησσαρίων πανθαύμαστε, δος και ημάς, δια πρεσβειών σου Πάτερ τυχείν, τη αοράτω πάντοτε, πάντας επισκέψει σου συντηρών, απάσης ανωτέρους, κακίας αοράτων, και ορατών εχθρών τους δούλους σου.
Ο ύμνος ει και πέρας έσχεν ο σος, αλλ’ ημών ο προς σε πόθος Άγιε, διηνεκής, παίδες φιλοπάτορες γαρ ημείς, συ δε Πατήρ φιλόστοργος, πάλιν ιερώτατε πεφυκώς, αχώριστος των τέκνων, των σων ημών και ώδε, και εν ημέρα έσο κρίσεως.
Θεοτοκίον.
Συμπέρασμα θεόλεκτον Προφητών, Αποστόλων Μαρτύρων το κήρυγμα, των Ασκητών, τύπος καθαρότητος και σεπτόν, των Αρχαγγέλων καύχημα, και της θεαρχίας καταγωγή, πτωχής εκ διανοίας, προσδέχου Θεοτόκε, μετ’ ευμενείας το εφύμνιον.
Εξαποστειλάριον. Εν πνεύματι τω ιερώ.
Πανήγυρις χαρμόσυνος και ιερά εφέστηκε, του Ιεράρχου σήμερον η πανσεβάσμιος μνήμη, ασματικήν εις χορείαν συγκαλούσα άπαντα τα στίφη της Εκκλησίας· ύμνοις ψαλμοίς τε και ωδαίς, συναθροίσθητε φαιδρώς, πνευματικώς εορτάσαι.
Έτερον. Γυναίκες ακουτίσθητε.
Τον μέγα Βησσαρίωνα, Λαρίσσης τον υπέρμαχον, και Θετταλίας απάσης, φρουρόν και όντως προστάτην, Ελλάδος τε το καύχημα, και της Ηπείρου άκουσμα, και το της Τρίκκης τείχισμα, ανευφημήσωμεν πάντες, και καταστέψωμεν ύμνοις.
Και του Σταυρού. Ήχος β'. Των μαθητών ορώντων σε
Σταυρός, ο φύλαξ πάσης της οικουμένης· Σταυρός, η ωραιότης της Εκκλησίας, Σταυρός, Βασιλέων το κραταίωμα· Σταυρός, Πιστών το στήριγμα· Σταυρός, Αγγέλων η δόξα, και των δαιμόνων το τραύμα. 
Αίνοι. Του Σταυρού β’ . Ήχος πλ. δ'. Ω του παραδόξου θαύματος
Ω του παραδόξου θαύματος! το ζωηφόρον φυτόν, ο Σταυρός ο πανάγιος, εις ύψος αιρόμενος, εμφανίζεται σήμερον· δοξολογούσι πάντα τα πέρατα· εκδειματούνται δαίμονες άπαντες, ω οίον δώρημα, τοις βροτοίς κεχάρισται! δι  οὗ Χριστέ, σώσον τας ψυχάς ημών, ως μόνος εύσπλαγχνος.
 Ω του παραδόξου θαύματος! ως βότρυν πλήρη ζωής, ο βαστάσας τον ύψιστον, από γης υψούμενος, Σταυρός οράται σήμερον· δι  οὗ προς Θεόν πάντες ειλκύσθημεν, και κατεπόθη εις τέλος θάνατος, Ω ξύλον άχραντον! υφ  οὗ απολαύομεν της εν Εδέμ, αθανάτου βρώσεως, Χριστόν δοξάζοντες.
Και του Αγίου β’ . Ήχος δ’ . Ως γενναίον εν Μάρτυσιν. Ήχος δ’ .
Ιερέων εν χρίσματι, λαμπρυνθείς την διάνοιαν, του Χριστού το ποίμνιον καθωδήγησας, επί νομήν την σωτήριον, και νυν εξεδήμησας, προς την άλυπον ζωήν, προς το φως το ανέσπερον, ένθα πέφυκε, της τρυφής ο χειμάρρούς και δικαίων, η πληθύς και των οσίων, ω Βησσαρίων θεόπνευστε.
 Και φρονήσει λαμπόμενος, και τη πίστει κοσμούμενος, και καλών μεθέξεσι σεμνυνόμενος, προς τον Θεόν εξεδήμησας, τα γέρα ληψόμενος, των καμάτων σου στερρέ, και των πόνων τα δράγματα· όθεν σήμερον, την αγίαν σου μνήμην εκτελούμεν, τον Θεόν δοξολογούντες, ω Βησσαρίων θεόπνευστε.
Δόξα. Ήχος πλ. β’ .
Εν ταις αγρύπνοις σου προσευχαίς, έχων ακλινείς προς Θεόν τους της ψυχής σου νοερούς οφθαλμούς, ηγιασμένε αληθώς Βησσαρίων Πατήρ ημών, μετά ανθρώπων επί γης μεν τω σώματι, μετά Αγγέλων εν ουρανώ δε υπήρχες τω πνεύματι. Δια τούτο νυν και ημείς άνθρωπον ουράνιον, και επίγειόν σε ονομάζομεν άγγελον, και χαίροις βοώμεν, ο την των ασωμάτων πολιτείαν εν τω σω επιδειξάμενος σώματος. Χαίροις, ο την στενήν και τεθλιμμένην βαδίσας οδόν, και δια ταύτης ανελθών εις τα πλάτη της ουρανίου ζωής. Ομόσκηνε ασκητών, ομότροπε Αποστόλων, ιεραρχών συμπολίτα,
συγχορευτά των Αγγέλων, κληρονόμε Βασιλείας ουρανών. Ης και ημείς αξιωθείημεν, ταις προς Κύριον πρεσβείαις σου.
Και νυν. Του Σταυρού.
Σημερον προέρχεται ο Σταυρός του Κυρίου, και πιστοί εισδέχονται αυτόν εκ πόθου, και λαμβάνουσιν ιάματα ψυχής τε και σώματος, και πάσης μαλακίας. Αυτόν ασπασώμεθα τη χαρά και τω φόβω· φόβω δια την αμαρτίαν, ως ανάξιοι όντες· χαρά δε δια την σωτηρίαν, ην παρέχει τω κόσμω, ο εν αυτώ προσπαγείς Χριστός ο Κυριος, ο έχων το μέγα έλεος.
 Δοξολογία Μεγάλη και Απόλυσις. 

***

ΠΑΡΑΚΛΗΤΙΚΟΣ ΚΑΝΩΝ
 Ο Ιερεύς άρχεται της Παρακλήσεως με την δοξολογικήν εκφώνησιν:
Ευλογητός ο Θεός ημών, πάντοτε, νυν και αεί και εις τους αιώνας των αιώνων.
Ο χορός: Αμήν.
Ή μη υπάρχοντος Ιερέως, ημείς το:
Δι’ ευχών των Αγίων Πατέρων ημών, Κύριε Ιησού Χριστέ ο Θεός, ελέησον και σώσον ημάς, Αμήν.
Ψαλμός ρμβ’ (142).
Κύριε εισάκουσον της προσευχής μου, ενώτισαι την δέησίν μου εν τη αληθεία Σου, εισάκουσον μου εν τη δικαιοσύνη Σου και μη εισέλθης εις κρίσιν μετά του δούλου Σου, ότι ου δικαιωθήσεται ενώπιόν Σου, πας ζων. Ότι κατεδίωξεν ο εχθρός την ψυχήν μου, εταπείνωσεν εις γην την ζωήν μου. Εκάθισέ με εν σκοτεινοίς, ως νεκρούς αιώνος και ηκηδίασεν επ’ εμέ το πνεύμα μου, εν εμοί εταράχθη η καρδία μου. Εμνήσθην ημερών αρχαίων, εμελέτησα εν πάσι τοις έργοις Σου, εν ποιήμασι των χειρών Σου εμελέτων. Διεπέτασα προς Σε τας χείρας μου, η ψυχή μου ως γη άνυδρός Σοι. Ταχύ εισάκουσόν μου, Κύριε, εξέλιπε το πνεύμα μου. Μη αποστρέψης το πρόσωπόν Σου απ’ εμού και ομοιωθήσομαι τοις καταβαίνουσιν εις λάκκον. Ακουστόν ποίησόν μου το πρωΐ το έλεός Σου, ότι επί Σοι ήλπισα. Γνώρισόν μοι, Κύριε, οδόν εν η πορεύσομαι, ότι προς Σε ήρα την ψυχήν μου. Εξελού με εκ των εχθρών μου, Κύριε, προς Σε κατέφυγον, δίδαξόν με του ποιείν το θέλημά Σου, ότι Συ ει ο Θεός μου. Το Πνεύμα Σου το αγαθόν οδηγήσει με εν γη ευθεία, ένεκεν του ονόματός Σου, Κύριε, ζήσεις με. Εν τη δικαιοσύνη Σου εξάξεις εκ θλίψεως την ψυχήν μου και εν τω ελέει Σου εξολοθρεύσεις τους εχθρούς μου. Και απολείς πάντας τους θλίβοντας την ψυχήν μου, ότι εγώ δούλος Σου ειμί. 
 Και ευθύς ψάλλεται τετράκις εξ’ υπαμοιβής, μετά των οικείων στίχων:
Θεός Κύριος και επέφανεν ημίν, ευλογημένος ο ερχόμενος εν ονόματι Κυρίου. 
Στιχ. α’. Εξομολογείσθε τω Κυρίω ότι αγαθός, ότι εις τον αιώνα το έλεος Αυτού.
Θεός Κύριος και επέφανεν ημίν…
Στιχ. β’. Πάντα τα έθνη εκύκλωσάν με και το ονόματι Κυρίου ημυνάμην αυτούς.
Θεός Κύριος και επέφανεν ημίν…
Στιχ. γ’. Παρά Κυρίου εγένετο αύτη και έστι θαυμαστή εν οφθαλμοίς ημών.
Θεός Κύριος και επέφανεν ημίν…
Είτα το τροπάριον. Ήχος δ’ . Ο υψωθείς εν τω Σταυρώ.
Τω του Χριστού ιερομύστη προσδράμωμεν, οι εν νόσοις χαλεπαίς κατακείμενοι, εν κατανύξει κράζοντες εκ βρέφου ς ψυχής· Άγιε βήθησον, Βησσαρίων θεόφρον, σπεύσον εξελού ημάς, της δεινής ασθενείας, μη άποστρέψη υγείας κενούς, τους προσκυνούντας την πάνσεπτον κάραν σου.
Δόξα. Και νυν. Θεοτοκίον.
Ου σιωπήσομέν ποτε Θεοτόκε, τας δυναστείας Σου λαλείν οι ανάξιοι, ειμή γαρ Συ προΐστασο πρεσβεύουσα, τις ημάς ερρύσατο εκ τοσούτων κινδύνων; Τις δε διεφύλαξεν, έως νυν ελευθέρους; Ουκ αποστώμεν Δέσποινα εκ Σου, Σους γαρ δούλους σώζεις αεί, εκ παντοίων δεινών.
Ψαλμός ν’ (50).
Ελέησόν με, ο Θεός, κατά το μέγα έλεός Σου και κατά το πλήθος των οικτιρμών Σου, εξάλειψον το ανόμημά μου. Επί πλείον πλύνόν με από της ανομίας μου και από της αμαρτίας μου καθάρισόν με. Ότι την ανομίαν μου εγώ γινώσκω και η αμαρτία μου ενώπιόν μου εστι δια παντός. Σοι μόνω ήμαρτον και το πονηρόν ενώπιόν Σου εποίησα, όπως αν δικαιωθής εν τοις λόγοις Σου και νικήσης εν τω κρίνεσθαί Σε. Ιδού γαρ εν ανομίαις συνελήφθην και εν αμαρτίαις εκίσσησέ με η μήτηρ μου. Ιδού γαρ αλήθειαν ηγάπησας, τα άδηλα και τα κρύφια της σοφίας Σου εδήλωσάς μοι. Ραντιείς με υσσώπω και καθαρισθήσομαι, πλυνείς με και υπέρ χιόνα λευκανθήσομαι. Ακουτιείς μοι αγαλλίασιν και ευφροσύνην, ἀγαλλιάσονται οστέα τεταπεινωμένα. Απόστρεψον το πρόσωπόν Σου από των αμαρτιών μου και πάσας τας ανομίας μου εξάλειψον. Καρδίαν καθαράν κτίσον εν εμοί ο Θεός και πνεύμα ευθές εγκαίνισον εν τοις εγκάτοις μου. Μη απορρίψης με από του προσώπου Σου και το Πνεύμα Σου το Άγιον μη αντανέλης απ’ εμού. Απόδος μοι την αγαλλίασιν του σωτηρίου Σου και πνεύματι ηγεμονικώ στήριξόν με. Διδάξω ανόμους τας οδούς Σου και ασεβείς επί σε επιστρέψουσιν. Ρύσαι με εξ αιμάτων ο Θεός, ο Θεός της σωτηρίας μου, αγαλλιάσεται η γλώσσα μου την δικαιοσύνην Σου. Κύριε, τα χείλη μου ανοίξεις και το στόμα μου αναγγελεί την αίνεσίν Σου. Ότι, ει ηθέλησας θυσίαν, έδωκα αν, ολοκαυτώματα ουκ ευδοκήσεις. Θυσία τω Θεώ πνεύμα συντετριμμένον, καρδίαν συντετριμμένην και τεταπεινωμένην ο Θεός ουκ εξουδενώσει. Αγάθυνον, Κύριε, εν τη ευδοκία Σου την Σιών και οικοδομηθήτω τα τείχη Ιερουσαλήμ. Τότε ευδοκήσεις θυσίαν δικαιοσύνης, αναφοράν και ολοκαυτώματα. Τότε ανοίσουσιν επί το θυσιαστήριόν Σου μόσχους.
 Είτα ο Κανών.
Ωδή α’ . Ήχος πλ. Δ’ . Υγράν διοδεύσας.
Νόσος συνεχόμενος χαλεπή, προς καταφεύγω, την υγείαν επιζητών, ω πάτερ θεόφρον Βησσαρίων, οξύς μοι νυν ιατρός επιφάνηθι.
Πειρασμών κλοιούσί με προσβολαί, δεινής αθυμίας εμπιπλώσαί μου την ψυχήν, γαλήνην παράχου Βησσαρίων, τω τη θεία κάρα σου πίστει προστρέχοντι.
Χριστόν τον Σωτήρα Πάτερ σοφέ, δυσώπει απαύστως, λυτρωθήναί με των κακών, σοι γαρ νυν προσφεύγω Βησσαρίων, πνεύμ’ ανατείνων και διάνοιαν.
Θεοτοκίον.
Νοσούντα το σώμα και την ψυχήν, επισκοπης θείας και προνοίας της παρά Σου, αξίωσον μόνη Θεομήτορ, ως αγαθή αγαθού τε λοχεύτρια.
Ωδή γ’ . Συ ει το στερέωμα.
Συ ημών βοήθεια, ω Βησσαρίων μακάριε, συ ιατρός παθών ανιάτων, και δεινών απολύτρωσις.
Κάρα σου η πάνσεπτος, πηγάζει χύδην τα θαύματα, πάσι πιστοίς, τοις προσκαλουμένοις, εις παθών απολύτρωσιν.
Ξένα και παράδοξα, βλύζουσι θαύματα ένδοξε, κάρας εκ σης, τοις πιστώς αιτούσι την θερμήν σου αντίληψιν.
Θεοτοκίον.
Δος ημίν βοήθειαν, ταις ικεσίαις σου πάναγνε, τας προσβολάς αποκρουομένη, των δεινών περιστάσεων.
Διάσωσον, εκ νοσημάτων τους δούλους σου Βησσαρίων, ότι πίστει μετά Θεόν εις σε καταφεύγομεν, την κάραν σου προσκυνούντες εκ πόθου.
Επίβλεψον, εν ευμενεία πανύμνητε Θεοτόκε, επί την εμήν χαλεπήν του σώματος κάκωσιν, και ίασαι της ψυχής μου το άλγος.
Κάθισμα. Ήχος β’ . Πρεσβεία θερμή.
Νοσούντας ημάς και πίστει καταφεύγοντας, προς σκέπην την σην Βησσαρίων μακάριε, ίασαι τάχος δεόμεθα, ως ιατρόςπανάριστος, και εκ κινδύνων λύτρωσαι ημάς, εκ πόθου την κάραν σου γεραίροντας.
Δόξα. Και νυν. Θεοτοκίον.
Πρεσβεία θερμή και τείχος απροσμάχητον, ελέους πηγή του κόσμου καταφύγιον, εκτενώς βοώμέν Σοι· Θεοτόκε Δέσποινα πρόφθασον, και εκ κινδύνων λύτρωσαι ημάς, η μόνη ταχέως προστατεύουσα.
Ωδή δ’ . Εισακήκοα Κύριε.
Τους θορύβους του βίου μου, ιεράρχα κόπασον ταις πρεσβείαις σου, και τον κλύδωνα κατεύνασον, των παθών ψυχής, και του σαρκίου μου.
Ο Χριστός Ον επόθησας, και δι’ Ον ηγήσω πάντα ως σκύβαλα, ξεφαλήν σην εδωρήσατο, τοις νοσούσι μέγα παραμύθιον.
Απολαύοντες πάντοτε, Βησσαρίων Πάτερ των δωρημάτων σου, αναμέλπομεν εφύμνιον, οι γινώσκοντές σε ευεπήκοον.
Θεοτοκίον.
Οι ελπίδα και στήριγμα, και της σωτηρίας τείχος ακράδαντον, κεκτημένοι Σε πανύμνητε, δυσχερείας πάσης εκλυτρούμεθα.
Ωδή ε’ . Φώτισον ημάς.
Έμπλησον χαράς, Βησσαρίων την εμήν ψυχήν, βεβυθισμένην εν περιστάσεσι, και επιφοραίς ανιαραίς κινδυνεύουσαν.
Λύτρωσαι ημάς, εκ κινδύνων Βησσαρίων σοφέ, ως παρρησίαν έχων προς Κύριον, και δυσώπει εκτενώς, υπέρ ημών τον Θεόν
Παύσον την δεινήν, της εμής ψυχής ασθένειαν, εν κατανύξει θερμή δέομαι, ω Βησσαρίων, ιεράρχα παμμακάριστε.
Θεοτοκίον.
Ίασαι αγνή, των παθών μου την ασθένειαν, επισκοπής Σου αξιώσασα, και την υγείαν, τη πρεσβεία Σου παράσχου μοι. 
Ωδή στ’ . Ιλάσθητί μοι Σωτήρ.
Η ση σεπτή κεφαλή, θεόθεν χάριν εδέξατο, ιάσθαι πάθη βροτών, ελαύνειν τε δαίμονας, λοιμώ συσχεθέντας τε, τω πανώλει τάχος, εξαιρείσθαι παμμακάριστε.
Εβίωσας επί γης, ως άσαρκος παναοίδιμε, ισάγγελον δε τιμήν, Χριστός σοι δεδώρηται· διο και η κάρα σου, πηγάζει ως κρήνη, τοις νοσούσι τα ιάματα.
Η Λάρισσα επί σοι, εν δίκη μάκαρ αβρύνεται· Δουσίκου δὲ ση Μονή, δικαίως αγάλλεται, την πάντιμον έχουσα, κεφαλήν σου Πάτερ, θησαυρόν ώσπερ πολύτιμον.
Θεοτοκίον.
Ρυσθείημεν των δεινών, πταισμάτων ταις ικεσίαις Σου, Θεογεννήτορ αγνή· και τύχοιμεν πάναγνε, της θείας ελλάμψεως, του εκ Σου αφράστως, σαρκωθέντος Υιού του Θεού.
Διάσωσον, εκ νοσημάτων τους δούλους σου Βησσαρίων, ότι πίστει μετά Θεόν εις σε καταφεύγομεν, την κάραν σου προσκυνούντες εκ πόθου.
Άχραντε, η δια λόγου τον Λόγον ανερμηνεύτως, επ’ εσχάτων των ημερών τεκούσα δυσώπησον, ως έχουσα μητρικήν παρρησίαν.
Κοντάκιον. Ήχος β’ . Επεφάνης σήμερον.
Κατανύξει κράζομεν, και θερμή πίστει· Βησσαρίων Άγιε, εκ του δεινού λοιμού ημάς, και πάσης νόσου εκλύτρωσαι, τους προσκυνούντας, την ενδοξον κάραν σου.
Προκείμενον:Το στόμα μου λαλήσει σοφίαν, και η μελέτη της καρδίας μου σύνεσιν.
Στ.:Οι ιερείς Σου Κύριε ενδύσονται δικαιοσύνην, και οι όσιοί Σου αγαλλιάσονται.
Ευαγγέλιον ιεραρχικόν: Ο μη εισερχόμενος δια της θύρας...
Δόξα:Ταις του Ιεράρχου...
Και νυν: Ταις της Θεοτόκου...
Προσόμοιον. Ήχος πλ. β’ . Όλην αποθέμενοι. Στ.: Ελεήμον, ελέησόν με ο Θεός...
Ψυχή τε και σώματι, νοσούντες δεύτε εν πίστει, νυν κατασπαζόμενοι αγιάσθητε· νόσους γαρ παύεται, δαίμονας ελαύνει, και ψυχής ιάται πταίσματα· και γαρ εδέξατο, χύδην εκ Κυρίου τας χάριτας, Βησσαρίων ο μέγιστος, ζήσας επί γης ώσπερ άσαρκος· σημεία δε ταύτα τα θαύματα, και κάρα η σεπτή· ην προσκυνούντες δεόμεθα· σώσον ημάς Κύριε.
Ωδή ζ’ . Οι εκ της Ιουδαίας.
Τω αγίω τεμένει εν ω σώμα το θείόν σου κστατέθειται, προστρέχωνς πας τις πίστει, ευμοιρεί ιαμάτων και κραυγάζει γηθόμενος· ο των Πατέρων ημών ημών, Θεός ευλογητός ει.
Ὢ θαῦμα πως τω τάφω απεκρύβη η κάρα σου Βησσαρίων σοφέ, ηνίκα την σωρόν σου, της πίστεως ο ξένος, ατεσύλει ο άθλιος· ευλογητός ο Θεός, ο των πατέρων ημών.
Ως καλή ως ευώδης Βησσαρίων παμμάκαρ ως χαριτόβρυτος, η κάρα σου τυγχάνει· διὸ και ευχαρίστως γεγηθότες κραυγάζομεν· ο των Πατέρων ημών ημών, Θεός ευλογητός ει.
Όλβον σε ιαμάτων και πηγήν ευσπλαγχνίας και αγιότητος, και τείχος σωτηρίας, νοσούντων τε υγείαν, επιστάμενοι κράζομεν· ο των Πατέρων ημών ημών, Θεός ευλογητός εἶ.
Θεοτοκίον.
Σωμάτων μαλακίας και ψυχών αρρωστίας Θεογεννήτρια, των πόθω προσίοντων, τη σκέπη Σου τη θεία θεραπεύειν αξίωσον, η τον Σωτήρα Χριστόν, ημίν αποτεκούσα.
Ωδή η’ . Τον Βασιλέα.
Τους εκ λοιμού τε, και πάσης άλλης ανάγκης, συσχεθέντας πάτερ Βησσαρίων, φύλαττε και σώζε, θερμή σου προστασία.
Τους εν πίστει, και ευλαβεία ζητούντας, εις ίασιν την σην κάραν θεόφρον, φύλαττε και σκέπε, εις πάντας τους αιώνας.
Τας αμπελώνων τε, και ἀγρῶν ἀφορίας, νόσους τε βοσκημάτων αλόγων, άλθανον θεόφρον, ευχαίς σου ευπροσδέκτοις.
Θεοτοκίον.
Των πειρασμών Συ, τας προσβολάς εκδιώκεις, και παθών τας εφόδους Παρθένε· όθεν Σε υμνούμεν, εις πάντας τοὺς αιώνας.
Ωδή θ’ . Κυρίως Θεοτόκον.
Ελλάς συν Θετταλία, πέδον τε Βλαχίας, Ηπείρου τόπος την κάραν υμνήσατε, του Βησσαρίωνος θείαν και χαριτόβρυτον.
Πηγάζει γαρ ως κρήνη, θαύματα τοις πόθω, προσκαλουμένοις αυτήν και εκ πίστεως, και διασώζει εκ πάσης βλάβης και θλίψεως.
Τους πόθω προσκουνούντας, την σεπτήν σου κάραν, και την σην μνήμην φαίδρώς εορτάζοντας, πατήρ ημών Βησσαρίων, πάντας ευλόγησον.
Θεοτοκίον.
Κακώσεως εν τόπω, τω της ασθενείας, ταπεινωθέντα Παρθένε θεράπευσον, εξ αρρωστίας εις ρώσιν μετασκευάζουσα.
Μεγαλυνάρια.
Άξιόν εστιν ως αληθώς, μακαρίζειν Σε την Θεοτόκον, την αειμακάριστον και παναμώμητον και μητέρα του Θεού ημών. Την τιμιωτέραν των Χερουβείμ και ενδοξοτέραν ασυγκρίτως των Σεραφείμ, την αδιαφθόρως Θεόν Λόγον τεκούσαν, την όντως Θεοτόκον Σε μεγαλύνομεν.
Ο των Λαρισσαίων μέγας ποιμήν, και των μοναζόντων ο προστάτης και οδηγός, Βησσαρίων πάτερ, παμμάκαρ ιεράρχα, ημών των σε τιμώντων αεί μνημόνευε.
Κάραν σου την θείαν ως θησαυρόν, άσυλον πλουτούσα, Βησσαρίων η ση Μονή, χαίρει καυχωμένη, και σε αεί δοξάζει, τον ρείθρα ιαμάτων αναπηγάζοντα.
Δέησιν προσάγαγε τω Θεώ, Βησσαρίων Πάτερ, υπέρ τέκνων των σων σοφέ, των την θείαν κάραν, την σην επιζητούντων, και ευλογίαν δίδου τούτοις και έλεος.
Πας ο των Οσίων θείος χορός, και αρχιερέων Βησσαρίων στίφος σεπτόν, θείόν σου το πνεύμα, εδέξαντο συν πάση, χαρά εν τοις υψίστοις, ως τούτων σύσκηνον.
Τάγμασι τοις άνω συμπαρεστώς, θρόνω της Τριάδος, και συν στίφει ιεραρχών, και χοροίς οσίων, θεόφρον Βησσαρίων, μνημόνευε τελούντων ημών την μνήμην σου.
Βησσαρίων πάτερ θαυματουργέ, ρύου σους ικέτας, εκ λιμού τε και του λοιμού, πληγής τε ακρίδος, και τελευτής των ζώων, και πάσης άλλης βλάβης, ταις ικεσίαις σου.
Αίγλης εμφορούμενοι τριλαμπούς, εν μεθέξει θεία, Βησσαρίων συν τω σοφώ, Αχιλλείω άμα, και τω Οικουμενίω, ακτίνα φωτοφόρον, ημίν εκπέμψατε.
Πάσαι των Αγγέλων αι στρατιαί, Πρόδρομε Κυρίου, Αποστόλων η δωδεκάς, οι Άγιοι Πάντες μετά της Θεοτόκου, ποιήσατε πρεσβείαν εις το σωθήναι ημάς.
Το Τρισάγιον και τα Τροπάρια ταύτα. Ήχος πλ. β’ .
Ελέησον ημάς, Κύριε, ελέησον ημάς, πάσης γαρ απολογίας απορούντες, ταύτην Σοι την ικεσίαν, ως Δεσπότη, οι αμαρτωλοί προσφέρομεν, ελέησον ημάς. 
Δόξα Πατρί…
Κύριε ελέησον ημάς, επί Σοι γαρ πεποίθαμεν. Μη οργισθής ημίν σφόδρα, μηδέ μνησθής των ανομιών ημών. Αλλ’ επίβλεψον και νυν ως εύσπλαχνος και λύτρωσαι ημάς εκ των εχθρών ημών. Συ γαρ ει Θεός ημών και ημείς λαός Σου, πάντες έργα χειρών Σου και το όνομά Σου επικεκλήμεθα. 
Και νυν…
Της ευσπλαγχνίας την πύλην άνοιξον ημίν, ευλογημένη Θεοτόκε, ελπίζοντες εις Σε μη αστοχήσομεν, ρυσθείημεν δια Σου των περιστάσεων, Συ γαρ η σωτηρία του γένους των Χριστιανών.
 Είτα ο Ιερεύς, την Εκτενή Δέησιν, ημών ψαλλόντων το λιτανευτικόν· Κύριε ελέησον. Υπό του Ιερέως Απόλυσις. Και των Χριστιανών ασπαζομένων την Εικόνα και χριομένων δι’ αγίου ελαίου, ψάλλονται τα παρόντα Τροπάρια: Ήχος β’. Ότε εκ του ξύλου. 
Εκ παντοίων κινδύνων τους δούλους σου φύλαττε, πάτερ θεόφρον Βησσαρίων, ίνα προσκυνώμέν σου κεφαλήν την χαριτόβρυτον.
Δέσποινα πρόσδεξαι τας δεήσεις των δούλων Σου, και λύτρωσαι ημάς, από πάσης ανάγκης και θλίψεως.
Την πάσαν ελπίδα μου εις Σε ανατίθημι, Μήτερ του Θεού, φύλαξόν με υπό την σκέπην Σου.
 Δι’ ευχών.

